
MESEBETSI KE

PONAHATSO YA TUMELO

` Kea leboha. Ho hotle ho ba mona, bosiung bona, hape. Ha
ke tsebe ba fumane jwang hore ke tla rapella bakudi.

Motho e mong le e mong o kene ho rapellwa. Lea tseba, ke
dumela ha o latela tataiso ya Moya, ho itoketse. Ke ntho e
kgabane, ke Molaetsa o sa hloleheng oo le ka mohla.

2 Jwale, ke ne ke dutse ka phaposing kajeno, ka mora^
moreri e mong ya ratehang haholo pelong ya ka (ba bararo ba
bona), ba bararo ba metswalle ya ka ya makgonthe, ba
mpoleletse ba tla tla ho ya ja lanche le nna. Mme ka nahana,
“Be, ho no ho itoketse,” lea tseba.

3 Ka baka leo ke_ke jele borakefese bo bonyenyane hoba ke
ne ke tiile hore ba tla bo lefella, lea bona, mme ka^ho
fumana tinara e tletseng e ntle. Ka hona 12:00 ya otla, le 1:00 ya
otla, le 2:00 ya otla, ho se motho mono le jwale. Ka baka leo ho
ena le^matseka a ne a qobokisa senokwane, tlase mono
jareteng, mme ka hona ka theoha ho boha tema eo. Ke sa
fumane Moena Jack ho hang. Ka baka leo, ka fumana hore,
rahotele o ne a mo file nomoro e phoso; mme o ne a letsa
monyako o phoso, ka nako tsohle, moo ke_ke neng ke le siyo.
Ke sa tla mo lefisa, hape, leha ho le jwalo, ka tsatsi le leng.
Yena le Moena Tracy, ruri ke ne ke thabetse ho ba bona yena le
Moena Brown bosiung bona. Eka re lokela ho kgutlela Arizona
hape.

4 Ke sa hopola ke parola lehwatata tsatsi le leng. Ka bolella
mosadi wa ka, morao mono, ka re, “Ke hona mona moo Moena
Jack a na dutse ka mora Chevrolet ya hae e nyenyane.” Yena le
Moena Brown ba phehisana ka_ka popo ya mantlha, hore e
entswe ka matsatsi a tsheletseng kapa ka dimilione tse
tsheletseng. E le taba e monate eo.

5 Ba phehisana hona, ba tswa ba thonaka majwe, mme e
mong a ipata ka palo, le e mong, mme ba kurutletsana ka
majwe haholo ka moo ba kgonang. Ba sitwa ho e rarolla jwalo,
ha thwe, “Nka o siya.” Ba tloseletse ho theosa tsela; Moena
Jack, thaka le le kgutshwane, kapele kamoo a na a ka sotheha;
mme Moena Young ka meomo e melelele eo, lea tseba. Ha ke
eso tshehe jwalo bophelong ba ka!

6 Yaba, Moena Jack o kgutlela koloing le ho rola dieta tsa
hae. Moena Sharrit o na re file mokotlahadi wa dilamunu,
mme a batla a di qeta le pele re fihla Shreveport.

7 Lea tseba, ao ke matsatsi a matle, le hona. E, monghadi,
ke matsatsi a matle. Kea tseba eka motlae, e a tshehisa,
empa ke nnete. Empa re^ho na le ntho e nngwe ka hono,
ha o tsofala mme o qalella ho dikadika kelellong ya hao. O
hopola matsatsi ao e kang o ka boela wa phela hape, ke
hantle, matsatsi a botjha ba rona. Mme ha re tsofala, tsohle
di fetoha ditshwantsho. Ke thabile hoba e ne e hlwekile e
halalela, le kopano ya boena, ka lerato. Re ntse re tseba
hobane re ya lefatsheng leo re sa tlo tsofala, moo^Lefatshe
le leholo leo, kwana, moo re ke keng, ra tsofala kapa ho
shwa le ka mohla.

8 E mong wa baena ba rona ba ratehang, ya ratehang haholo
ho rona bohle, o sa tswa fetela Lefatsheng leo. Mme nako le
nako ha ke fihla kalaneng ena, ke_ke a kgolwa ke tla hopola
Moena Lyle. Ke ile ka sheba maobane bosiu mme ka bona Judy
e monyenyane a dutse mono, mme pelo yaka e ntse e tobolaka
feela, ka ipotsa kamoo a ikutlwang kateng. Mme kea tseba
mohla ntate a ne a shwa ka moo^Empa re tlamehile ho feta
dikolong tseo tsa matshwenyeho ho tseba ka moo e mong a
ikutlwang kateng.

9 Kea kgolwa ke shebile motswalle wa kgale wa moruti ya
dutseng mona. Ha ke kgone feela ho mmitsa. Na ke nnete? O ne
o ye o rapelle bakudi mona, ka nako tsohle, dilemo tse fetileng?
Gerholtzer, hoo_hoo lebitso leo la Sejeremane, ke_ke esale ke
sa kgone ho le bitsa hantle. Moena Tracy o ne a kopane le yena
mono. Mme ke mo tsebile dilemo tse ka bang leshome, mme ka
re, “Ha o eso tsofale dikgwedi tse tsheletseng dilemong tseo tse
leshome.” Re phela lefatsheng le tshwanelang ho kgaotsa ka
tsatsi le leng.

10 Jwale, bosiung bona, ke ne ke^Ke ile ka le tshwarella ho
fihla bosiu maobane, ke tla leka ho se etse jwalo bosiung bona.
Ho qetella pale ya ka; ke ne ke nahanne, bosiung bona, ho rera
ka sehlooho sa_sa Tlhoibilo, kerekeng. Ka moo maemo, ka
moo ke e bonang Lengolong, maemo ao Kereke e tla lokela ho
ba ho wona bakeng sa Tlhoibilo, le se tla etsahala pejana
Tlhoibilo e hlaha, le ka moo e tla etsahala kateng. Mme bohle
re dumela Tlhoibilo, ha ke re? Re a E dumela. Mme hape, hang-
hang, Ntho ya re feela, “Rapella bakudi, bosiung bona.” Mme
ke ne ke ntse ke ja tinara le moenanyana wa moMexico mono,
ka theoha le ho mo palamisa seterateng. Ke kgolwa a le teng
mona bosiung bona, yena le mofumahadi wa hae.

11 Mme yaba ho tla motho e mong, mme a mpha bopaki. Ho
re, “Hola^Mabaleng a kereke,” a re, “ho na le monna mono
ka^ke a kgolwa e ka ba selemo e fetile, moo a ne a kene
moleng wa temoho ya meya.” Mme ke ne ke nahanne, bosiung
bona, ho tshwara feela mola wa thapelo wa mehla-ya-kgale,
jwaloka ha Moena Jack le Moena^

12 Moena Young Brown o na ye a ntshetse ditlankana tsa
thapelo. Mme ka mo fumana a tshepahala haholo mme ha kea
mo thola a rekisa setlankana kapa a etsa ntho e phoso, o hlile o
tsepame. Mme re kile ra ba fumana ba leka ho etsa hoo, lea
tseba. Ka baka leo_ka baka leo re^Moena Young, o ne a
dula mosebetsing ka dinako tsohle, le ho tshepahala. Mme ke
sa hopola, o ne a eme a nke ditlankana, mme a di tsamaise
moleng. Mme ke ba rapelle mme re tswelle jwalo, tumelo eo e
sa silafatswang eo batho bao ne ba ena le yona, enereha ba
fihla pela hao feela ba fole. Mme kea kgolwa ha etswa
diphodiso tse mashome a mabedi kgahlano le e le nngwe,
bapisong le seo re se fumanang jwale.
13 Hape, pale ena ya monna e tlile thapama ena, mohlomong o
teng mona jwale. Hore o ne a kene moleng wa thapelo, nako e
ka bang selemo e fetileng, kae-kae, mme_mme a ena le^ho
re, temohong ya moya a bolellwa a na le ditemetwane. Mme
dingaka di ne di mmoleletse, ka mora hoba ditemetwane di
putlame, hore a ke ke a hlola a fumana lesea la ngwanana,
mme esale a batla le leng. Kea kgolwa o ne a ena le
moshanyana. Empa ponong e tswang ho Morena, ya re ho yena,
“Empa o tla fumana lesea leo la ngwanana.”
14 Mme o itse o tlile le ngwanana eo mona bosiung bona. Ha
ke tsebe monna eo, mohlomong^na_na a ka ba letshweleng,
kapa e_e motho eo ke buang ka yena? Kae-kae? Ha ke tsebe,
motho e mong o sa tswa mpolella ka yona, ka ntle. Oh, lesea ke
lena le leketlile hantle_hantle mona, ho dula hantle mono. Ke
hantle. Ke hantle haholo. Ke thaka le letle hakakang. Hola ho
se hole ho tsamaya hodima batho ho^lesea le letle, le
lenyenyane, ke ne ke tla re le tle kwano le ho paka. Mohlomong
hosane o tla kgona, kapa ka nako e nngwe ha re tshwere
ditshebeletso tsa rona.
15 Jwale, hosane hoseng ke Borakefese ba Borakgwebo. Ana
le se le bo phatlaladitse? ^? ^Ke hantle.
16 Mme jwale a re tshwareng nthwana_nthwana thuto ya
phodiso ya Kgalalelo. Ba bakae ba e dumelang? Oh, kgidi, e tla
ba bosiu bo boholo, ha le ena le tumelo e jwalo. Batho ba e
dumelang, ke yona ntho e batlahalang. E etseditswe badumedi.
17 Jwale, hape, ke ne ke nkile pensele mme ke qala ho ngola
sehlooho se itseng le jwalo-jwalo, mme e^mme yaba Billy o
kokota monyako le ho re, “Ntate? ”
18 Ka re, “Be butle motsotso, ha ke eso e qete.”
19 A re, “Empa, Moena Jack o o emetse.” Ka hona, ka_ka
lokela ho tla. Ka e qhwaela, ke se na letlao la dipampiri, ka
nka “johnny pins” ya Meda kapa mofuta wa pini mona eo ba e
bitsitseng “bobby pin.” Ke seo e neng e le sona, “bobby pin,”
mofuta o itseng wa pini feela. Mme_mme ha ke tsebe ha kaalo
ka dintho tseo, lea tseba, ke mpile ka e bona e robetse mono

feela. Ka baka leo, jwale ho etsa letlao la dipampiri mona, ho
arola seo ke neng ke^dintlha tse itseng tsa hoseng; ho di
arola, tse ding ho tse ding.
20 Mme ha o ntse o hola^ke ne ke ye ke hopole Mangolo ao
le dintho habonolo feela. Empa, lea tseba, ho batla ho le boima
ho kgona. Ana o fumana bothata boo, Moena Jack, le jwale? Ke
hantle, ee. Ke boleletse Moena Jack, mona nakwana e fetileng,
ka re, “O a tseba, Moena Jack,” ka re, “Ke batla ke sa kgone ho
hopola.” Ka re, “Ke ye ke qale ho bua ntho, mme ke lokele ho
ema.”

A re, “O_o bohole bo bokaalo feela? ”
Mme ka re, “Be, ana hase bohole bo lekaneng? ”

21 A re, “Tjhe.” Ho re, “Ke ye ke letsetse motho mohala mme
ke re ‘O ne o batlang? ’” Ke ne ke re o a swaswa mohlang moo,
Moena Jack, ke fumane hobane ehlile ke nnete.
22 E, monghadi. Kgele, ka moo o lebalang. Empa diketso
tsohle tsa rona di ke di etswe hantle, hoba di bukeng, rekoto e
tla bapalwa ka tsatsi la kahlolo.
23 Jwale, re tshwana le lelapa le le leng le leholo. Mme ha ke
kgolwe re hokantswe bosiung bona, naha ka bophara, jwaloka
ha ke ne ke rera molaetsa wa ka phirimana ya maobane. Ke
kgolwa e le phutheho ya lapeng mona feela. Ka baka leo,
bosiung ba maobane, ruri ke ananela mosa wa lona ka ho
ema^Ha ke leke^Ke ne ke sa leke ho nka monyetla ka
Moena Jack. Empa ha e sa le a mpolella, “Bua seo o se
batlang.” Mme ka hona ka tla kwano feela^kalana le ho rera
thutonyana. Empa^e le hore feela^ke dumela e le feela^
ba bang ba baena beso ba bodumedi bo hlophisitsweng.
24 Ke ile ka lora, hoseng ho hong. Ha ke lore kgafetsa, ha ke
molori. Empa ka_ka lora ke bona monna, mohlankanyana a
kentswe mahlaahlela, a leka ho tswa, mme ka re^Motho a
mpolella, ho re, “Batho bao ba babe, o tsamaele thoko le bona.”
25 Mme ka bona thaka le letjha lena le tshwasoloha
mahlaahleng a lona ka hona ka mo tlohela. Ka nahana, “Ke tla
bona see a tla se etsa.” Ka hona a tswa, mme e le thaka le
lokileng. Mme ka bona ba bang ba leka ho tswa le bona.
26 Jwale, e mpa e le toro ena. Mme ka tsamaela ka mona mme
ka bona e_e moena, Roy Borders, motswalle wa ka ya lokileng,
o dula California. Eka ho na le phoso, mahlo a hae batla a
kwalehile, mme nthohahadi^mohlomong mofetshe kapa ntho
e le hodima mahlo a hae. Mme ka^motho e mong a leka ho
nkgulela hole le yena. Ka hweletsa, “Moena Borders! Ka
Lebitso la Morena Jesu, phaphama nthong eo!”
27 Mme a batla a sa kgone ho bua, ho re, “Moena Branham, e
qosa ntho e kgolwanyane ho feta mona. Ha ke kgone feela ho e
utlwisisa, Moena Branham. Ha ke kgone feela ho e utlwisisa.”

28 Ka re, “Oho Moena Borders.” Ke a mo rata.
29 Mme motho e mong a nkgula, mme ka tadima, mme e le
mofumahadi a eme mona. Nyee^ha ke sa le moshanyana,
ke_ke ne ke tlwaetse ho thotela batho dikorosari levenekeleng
la korosari. Mme lebitso la hae e le Mof. Fenton, o dula
Jeffersonville le jwale, motswalle e moholo wa ka nna le
mofumahadi wa ka.
30 Mme a re, “Moena Branham, ako re lwele nthong ena.” Ho
re, “Ena ke ntlu ya dihele.” Le ho re, “E se e le kgale o sa
utlwisiswe.” Le ho re, “Bana^Mme le wena_le wena ha o a
utlwisisa batho bana, hape.” Ho re, “Batho bana ba lokile,
empa^” Mme ka sheba hodimo mono, mme eka ho na le
phaposi e kgolo ya tjhankane, kapa_kapa marako a maholo,
tlase ka tlasa lehaha le leholo; le mekwallo e meholo ya tshepe,
e le botenya ba di-inchi tse robedi kapa tse leshome. Mme
batho, ba lahlehetswe ke dikelello tsa bona, diphaka tsa bona
le meomo e tshopahane, ba ikgoba dihlooho jwalo. Mme o ne a
lla, ho re, “Lwela batho bao, Moena Branham.” Ho re_ho re,
“Ako re thuse, re bothateng.” Yena ka boyena, kea mo tseba,
ke setho sa^Ke a kgolwa Kereke ya Kreste, kapa kereke ya
BoKreste, e bitswang Kereke ya Baena. Ka baka leo a^
31 Ka qamaka, mme ka re, “Eka nka be ke kgona.” Le ho
tswela pele, le ho sheba jwalo; mme ka^mejana wa ka, o
monyenyane le_le mekwallohadi eo, ya metonana ya tshepe; le
batho bao ba batho ka hare ka mono. Mme o sa kgone ho fihla
ho bona, mekwallo eo ya tshepe e eme e bapile. Mme ka
tadima, mme ba ne ba batolaka dihlooho tsa bona eka ha ba
nke hantle.
32 Mme ka bona masedi ao a tshwedima ka mono. Mme ka
sheba hodimo, mme keha ho eme Morena Jesu ka e_e_e
masedi a mookodi a ne a Mo teetse hare. O ne a ntjhebile ka
kotloloho, ho re, “Lwela batho bao.” Mme A ntoo ikela.
33 Mme ka nahana, “Be, ne nka ba lwela jwang? Ha ke_ke
matla a lekaneng diphakeng tsa ka ho roba ditshiya tseo.”
34 Ka hona ka re, “Ntlo ya dihele, sirohela Lebitso la Jesu
Kreste.”
35 Mme ha utlwahala ho twatlatsa hohle le ho qhomaka, le_le
majwe a thethehang, le_le mekwallo e wa; le batho ba
mathaka, ba hweletsa, “Re holotswe!” mme ba howa ka
lentswe la bona lohle, mme bohle ba holotswe.
36 Mme ke ntse ke hweletsa lekgatheg leo, “Moena Roy
Borders, o hokae? O hokae? Modimo o holla batho ba Hae! O
hokae, Moena Borders? ” Esale ke ipotsa ka yona.
37 Lea tseba, Moena Borders o tshohile haholo. Le tseba
seporofeto, bohle^boholo ba lona, le nke diteipi le dintho tse
jwalo, mabapi le Lebopo la Bophirima.

38 Ho na le monna ya dutseng mona hantle, bosiung bona, ya
na le teng mohla e etsahalang (mohla re dutseng mono,
tsholong la ho tsoma), moreri ya na mametse maobane bosiu.
Ya leihlo le sa boneng, o ile a nyolohela mono feela mme a
re^a itsebisa. A rwetse diborele tse mebala, hodimo hodima
thaba. A re, “Moena Branham,” ho re, “Ke Moena McHughes.”
A re, “Ke_ke tshusitse ho tshehetsa e nngwe ya dikopano tsa
hao hang, mane California.”
39 Ka re, “Ke thabetse ho o tseba, Moena McHughes.”
40 Ka hona ho ena le banna ba ka bang mashome a mabedi ba
eme mono. Re tswile ho tsoma kolobe ya javelina. Mme ka re,
letsatsi pele ke nyolohela hodima thaba, ka re ho Moena Banks
Wood^Bohle lea mo tseba, motswalle wa ka. Ka re, “Moena
Wood, ^” Ho thonaka lejwe le ho le lahlela sebakeng, mme la
theoha. Mme ka re, “HO RIALO MORENA, ‘Ho na le ntho e
mothating wa ho etsahala. ’”
41 Ka hona, a re, “Ke eng, Moena Branham? ”
42 Ka re, “Ha ke tsebe, empa o tla bona dihoreng tse mashome
a mabedi le metso e mene. Ntho e nngwe e mothating wa ho
etsahala. Eo ke pontsho e kgolo.”
43 Mme tsatsi le hlahlamang^e le motsheare o mong wa
thapama. Tsatsi le hlahlamang, e ka ba hora ya leshome, re ne
re itokisetsa ho tswa. E mong le e mong a fumane kolobe ya
hae ya javelina, mme re ntse re eme mono. Mme Moena Mac
Knelly, lea tseba, le bao bohle, ba ntse ba di bua, mme_mme
nna le Moena Borders; le Moena Roy Roberson, mokaubere wa
seqhwala, motswalle wa ka ya ratwang haholo, le ya kgabane,
mme a eme mono. Mme ka sheba hodimo, mme Moena
McHughes a re, “Moena Branham, ana Lengeloi la Morena le
ipontsha wena ha o kene matsholong ana a ho tsoma? ”
44 Ka re, “Moena McHughes, ee. Ho jwalo. Empa, kwano ke
batla ke tlile ho phomola.”
45 A re, “Ho lokile, Moena Branham,” ho re, “ke ne ke sa
ikemisetsa ho o hlopha.”
46 Ka re, “Ha o a ntlhopha.”
47 Mme ka retoloha feela, mme ka bona ngaka e shebile leihlo
la hae. Jwale, ke ne ke sa mo tsebe, a rwetse diborele tse
lerootho, etswe ho phatsima haholo mme letsatsi le le ngata
Arizona. Mme ka e sheba, mme ka bona ngaka e mmolella, ho
re, “Monghadi, ke alafile leihlo leo dilemo, dilemo tse pedi,
ntho e kang eo.” Ho re, “Tshwaetso e ka hara leihlo la hao, o
tla lahlehelwa ke leihlo la hao. E ntse e ja pono ya hao, mme ha
ke na mokgwa wa ho e thibela.”
48 Mme ka re, “Lebaka leo o mpotsitseng taba eo, ke leihlo la
hao. Diborele tseo ke hobane feela o ena le leihlo le lebe.”
49 A re, “Ho jwalo.”

50 Ka re, “Ngaka ya hao,” (ka mo hlalosa) “o o boleletse,
matsatsi a mmalwa a fetileng, ho re ‘O tla lahlehelwa ke leihlo leo
hobane e_e tshwaetso e momona pono ya leihlo. ’ Mme esale a le
alafa dilemo tse mmalwa, mme ha a kgone ho e thibela.”
51 A re, “Moena Branham, ke nnete.”
52 Mme ka qalella ho retoloha le ho sheba, mme ka bona e_e
mosadi e moholwanyane ho yena, a batla a fifetse ka lebala.
Sethatong ba tswa kae-kae hodimo mona Arkansas. Mme ka
hona a phahamisa ntho ya hae_ya hae_sekhete sa hae mme a
bontsha mora wa hae leoto la hae, mme a re, “Mora, ha o ka
bona Moena Branham, o mmolelle ho rapella maoto a ka.”
Mme a tswile mathopa a malelele a leketlang pakeng tsa
menwana ya hae ya maoto le dintho.
53 Ka re, “Mme wa hao ke mosadi ya hlooho e putswa, mme o
ile a phahamisa sekhete sa hae, a phetla ntho ya hae_kausu ya
hae le ho o bontsha maoto a hae, le ho re ha o ka mpona ho
mpolella ho mo rapella.”
54 Mme a re, “Oho, mohau.”
55 Ka sheba morao mme ka mmona a eme mono a sa rwala
digalase, pono, ka re, “HO RIALO MORENA, Modimo o
phekotse leihlo la hao, le ho fodisa mmao, hape.”
56 Nakong yona eo, ka retoloha^Jwale, ho na le banna ba
dutseng mona, ba neng ba eme mono. Ka re ho Moena Roy
Borders^kapa Moena Roy Roberson, ho bea letsoho la ka
hodima lehetla la hae, hoba ke mokaubere, ka re, “Moena Roy,
kena tlasa ntho e nngwe, ka potlako, ntho e nngwe e mothating
wa ho etsahala.”
57 A re, “O bolelang, Moena Branham? ”
58 Ka re, “Se nna o bua! Kena tlasa ntho e nngwe, ka
potlako!” Mme ka retoloha ho nka fosholo, mono pela sebaka
seo, le ho tsamaya ke tloha ho bona hoba ke tsebile e tla tla
moo ke ne ke le teng.
59 Hantle pela kgohlo e kgolo, e bophahamo ba moaho ona
makgetlo a robedi kapa a leshome, ke kgohlo ya “lebokose” ;
ya ka ho theoha mollo Mahodimong, eka setsokotsane, maoto a
mmalwa feela ka hodima moo ke ne ke eme teng. Mme sa
petsola mafika hantle thabeng, sa tswa mme sa kgaola dihloro
tsa difate tsa meskwite, sebaka sa dijarete tse lekholo ho tloha
moo. Motho e mong le e mong o ne a matha, mme a leka ho
itshunya tlasa diteraka le ntho tsohle. Sa boela sa nyoloha
mme sa qhoma eka seaduma se seholo. Ho kgutlela hodimo
dibakeng hape, le ho theoha hape. Mme sa etsa jwalo ka
makgetlo a mararo. Mme hoba hoo ho fete, ba tla mme ba
mpotsa, “E ne e bolelang? ”
60 Ka re, “Ke batla ho le bolella, e ne e le pontsho ya kahlolo.
Matsatsi a mmalwa, tshisinyeho e kgolo ya lefatshe e tla otla

Bophirimela. Mme e ke ke ya kgaotsa. California, Los Angeles
e tla teba. E a hohlomela. E tla thelehela hantle ka hara
lewatle.” Mme matsatsi a mabedi ka mora moo, tshisinyeho ya
lefatshe ya Alaska ya reketlisa Alaska.
61 Mme hape, kopano ya ho qetela eo ke ne ke e tshwere
California, ha ke ntse ke bua, mme ha kea tseba ho etsahetse
letho pele ke fihla seterateng, Ya bolella California, ho re_ho
re, “Kapernauma, Kapernauma, motse o bitswang ka lebitso la
mangeloi,” (ke Los Angeles) “o iphahamiseditse lehodimong,
empa o tla dihelwa tlase diheleng. Hobane hola mesebetsi e
meholo e entsweng haeno e ne e entswe Sodoma, e ka be e eme
le kajeno wa bokajeno.”
62 Jwale, matsatsing a mmalwa a fetileng, ho rora ho hoholo
le ho qhomaka. Yaba, moo ho hlahang pampiri ya mahlale
mona, ho re, “E dikanyeditswe ke sefe ya makgeha a dinotshi,
e tlamehile ho teba.” Ba mpa ba e tseba feela.
63 Mme le ele hloko, metsi a tla fihla motsheo kwana
Lewatleng la Salton. Los Angeles e okametswe ke kahlolo. Ke
le bolella pele e etsahetse, le tle le tsebe mohla e etsahalang. Ha
kea iqalla yona. Mme ha A eso mpolelle taba haese e
etsahetseng. Mme le ka paka taba eo. Ke hantle. Neneng? Ha
ke tsebe.
64 Ka tswa, mme ba mpolella seo ke se buileng. Mme ka
mamela, ho kgutla le ho batlisisa Lengolo. Lea tseba, Jesu o
buile, ka mantswe a batlang a tshwana le ao, ka Kapernauma;
mme Sodoma le Gommora di ne di_di ne di le botebong ba
Lewatle le Shweleng, kea kgolwa mohlang oo. Mme ha morao,
dilemo tse lekgolo hamorao, Kapernauma ya thelehela tlasa
lewatle, mme e ka hara lewatle. Wona Modimo o tebisitseng
Sodoma tlasa lewatle ka baka la dibe tsa yona, wona Modimo o
tebisitseng Kapernauma lewatleng ka baka la dibe tsa yona,
wona Modimo oo o tla tebisa Los Angeles lewatleng ka baka la
dibe tsa yona, motse oo wa_wa bobodu.
65 Moena Roy Borders o tshohetse lefu. Ha ke tsebe ha eba
ke^hore seo se ne se bolelang, kapa eng. Ha ke tsebe.

A re rapeleng.
66 Morena, ho monate ho pakela bamamedi ba sebele. Re
dumela ho Wena, Morena, thusa ho se dumele ha rona. Mme
rea elellwa re theoha ka tsela hantle ho ya bofelong ba
lefatshe. Hore bo tla fihla neneng, ha re tsebe. Empa ho
nnkuwa hoo ha Monyaduwa ka sephiri; ka le leng la
matsatsi ana, Morena, re tla_re tla hloibiloa, ho nnkwa le
Yena mmoho. Mme re emetse tsatsi leo. Lokisa dipelo tsa
rona, Morena.
67 Ho na le bongata, sheba, bo robetseng hodima mealwana
ena le diterechara, banna le basadi ba holehilweng ke sera. Ho

na le batho ba dutseng ka ntle mono, mohlomong, ha O sa ba
ame, ba tla bolawa ke lefu la pelo. Mohlomong ba bang ba
bona ba jelwe ke mofetshe.
68 Mme Ntate, Wena o tseba pelo ya motho e mong le e mong.
O a tseba hore ke nnete kapa hase nnete. Mme re bua dintho
tsena kahobane re tseba seo O se entseng, matla a Hao a
maholo a se a lwetse ba bangata. Re dipaki tsa taba eo, leha ba
leka ho re ho rona “dintho tseo ha di sa etsahala.” Empa e
jwalo Morena. Rona re dipaki.
69 Kea rapela bosiung bona, Morena, hore ka mokgwa o
itseng O tle o hahe tumelo dipelong tsa batho bana, e mong le e
mong wa bona a tle a hollwe, batho bana bohle ba kulang le ba
hlokofetseng. Ho ke ho be bonolo, Morena, re dumelle feela, re
sa leka ho ruta Lentswe. Moya o Halalelang o nke diphoso tsa
ka, Morena, le ho di lolamisa dipelong tsa batho. Le ho fetola
bona bosiu ba makgonthe, ba makgonthe moo ho^A tle a
robale ka boYena dipelong tsa modumedi ka mong mona.
Bosiu bona re bo laoletse morero oo, Morena. Bao ba sa
bolokehang, hodima tsohle, ba itokise; ho itokisa jwale,
menyako ya Mohau e sa butswe. Re e kopa ka Lebitso la Jesu.
Amen.
70 Jwale re tlile ho phetla Mangolong, le ho qala feela, mme
ho^
71 Motho e mong o beile e_e noutu mona deskeng, le ho re ba
“phuthile monehelo” wa ka bosiung bona. Ho ne ho sa
hlokahale, le se etse jwalo. Nke ke ka o kgutlisa. Ke hopola
kgetlo le leng, Calgary, Canada, ba phutha ntho^monehelo
ona wa phuthwa. Moena Jack o ne a leka ho
mpolella^Mosadi wa ka ya dutseng morao mono; yena, bana
ba ne ba ena le phaposi ya kgale e kamore di pedi ba neng ba
dula ho yona, a subetse kobo monyako ho_ho kwala lemati
bana ba tle ba se tshwarwe ke lefu la matshwafo. Mme a
re^Monna a re ho nna, ho re, “Moena Branham, hase hantle
ho mo tshwara jwalo.” Ka baka leo, le hopola taba eo. Ba
phutha, kea lebala dikete tse kae tsa didolara.
72 Mme ka re, “Oh, e kgutlise, Moena Jack.”
73 A re, “Jwale, re ka kgona jwang ho e etsa? ” Ka baka leo,
ka reka sebaka mme se teng mono. Ka baka leo, kganyeng le
hlomphong ya Modimo. Ra se boloka dilemo tse mmalwa, nna
le mosadi, e le mpho e tswang kerekeng ho ya bathong.
74 Mme yaba kea nahana, “Ha e utlwahale hamonate. Ha kea
tla tla le letho lefatsheng lena, mme ruri nke ke ka nka letho ho
lona.” Mme ka hona ka fetoha ka se aba, ka se fetola lefa la
tabernakele. Hore mohla ke qetang, be, mohlanka e mong wa
Modimo, ha ho sa thwe hosasa, a ka se sebedisa. Lea bona? Ka
baka leo, ke le leboha ka mosa, metswalle. Modimo a le
hlohonolofaletse, hona.

75 Jwale, ho Jakobo, Buka ya Jakobo, kgaolo ya 2. Re batla ho
bala, ho qala ka temana ya 21.
76 Mme jwale, feela ke^Nakwana ya thuto, mme re ntoo
qala ho rapella bakudi kapele ka moo re ka kgonang, le ho
fetisa batho ba bangata moleng ona wa thapelo ka moo re ka
kgonang. Mme, hape, ha re hopoleng^Ha ke batle ho lebala
Kgaitsedi Anna Jean le Moena Don, le bao, kea kgolwa ba
kwana Thailand kae-kae. Ba moo ha ke re? Kae? Bangkok,
le_le masimong a boromuwa. Dintho di ngata tseo o di
hopolang letsheareng, o batla ho di bolella batho. Mme e re ha
o fihla mona, ha_ha o sa e hopola, o hateletswe ke thuto eo.
77 Mme jwale, ho Jakobo mona, kgaolo ya 2. Mme re tla qala
ka temana ya 21 ya kgaolo ya 2 ya Mohalaledi Jakobo, le ho
bala e_e karolwana ya Yona. Temana ya 21 ya kgaolo ya 2.

Na Abrahama ntata rona ha a ka a bewa ya lokileng
ke mesebetsi, mohla a hlahisang mora wa hae Isaaka
hodima^aletare?

Wa bona hobane tumelo ya hae e sebedisane le
mesebetsi ya hae, mme ka mesebetsi^tumelo ya hae
e phethilwe?

Ha ba ha etsahala Lengolo le reng, Abrahama o
dumetse Modimo, mme a ballwa hona hoba ke ho loka:
mme a rewa lebitso la Motswalle wa Modimo.

78 Jwale, sehlooho sa ka bosiung bona^Mme le tshware
Bibele tsa lona jwale, hoba ke na le Mangolo a ngotsweng
fatshe mona. Ha re sa ye lolololo, ke tla lebisa boholong ba
wona. Sehlooho sa ka ke: Mesebetsi Ke Ponahatso Ya Tumelo.
Jwale, hopolang: Mesebetsi Ke Ponahatso Ya Tumelo.
Mesebetsi e supa hobane tumelo e se e itshwareletse, le a bona.
Le a bona? Jwale, re kgetha hona hobane^ke dumela hore e
ka re thusa ho utlwisisa. Jwale le mamele ka hloko ruri, mme
re tla kena ho yona eka thuto ya Sekolo sa Sontaha.
79 Mona Jakobo o hlalosa thutong ya hae, ho tswa ho Genese
22:1-9, seo motho a se boneng ka ho Abrahama.
80 A re kgutleleng morao, ke batla ke tshwaile Mangolo mona.
Ho Genese, kgaolo ya 22, le temana ya 1 ho fihla ho ya 9.

Ka mora tseo, Modimo wa leka Abrahama, wa re ho
yena, Abrame^Abrahama: a re, Ke nna enwa.

Wa re, Nka mora wa hao, ya mong ho wena, eo o mo
ratang, yena Isaaka, o ye naheng ya Moria; o mo
etse^sehlabelo sa setjheso hodima thaba e nngwe eo
ke tlang ho o bolella yona.
Le a bona, A se ke a mmolella hore e ne e le efe. O mpa o

tswelapele feela ha Modimo o bua, o dula o ntse o tsamaya. Le
a bona?

Yaba Abrahama o tsoha ka meso, a qhaneha esele ya
hae, a nka mohlanka ba babedi ho yena, le Isaaka
mora wa hae, mme a ratha patsi ya setjheso, yaba o
tloha, a leba nqalong^Modimo o mmoleletseng
ka^mmoleletseng yona.

Yaba ka tsatsi la boraro Abrahama a emisa mahlo, a
bonela nqalo eo holeng.

Yaba Abrahama o re ho bona bahlanka, Salang mona
le esele; mme nna le mohlankana re tla ya mane re
rapele, re ntoo kgutlela ho lona.

81 Jwale, o ne a hopotse kelellong ya hae jwale, hore o tla
bolaya mora wa hae, hoba Modimo a mmoleletse ho etsa hoo.
Empa shebang Lengolo mona.

^nna le mohlankana re tla ya mane re rapele, re
ntoo kgutlela ho lona. (Yena le mohlankana. )

Abrahama a nka patsi le setjheso, a e jarisa Isaaka
mora wa hae; a nka le mollo letsohong la hae, le thipa;
mme ba ya hammoho ba babedi^ba babedi
hammoho.

Yaba Isaaka o bua le Abrahama ntatae, a re, Ntate: a
re, Ke nna enwa, mora wa ka. A re, Mollo le patsi ke
tsena: empa nku ya setjheso e kae?

Abrahama a re, Mora ka, Modimo o tla iponela nku
ya setjheso: yaba ba tsamaya ba babedi hammoho.

Jwale ba fihla nqalong eo Modimo o^mmoleletseng
yona; Abrahama a haha aletare teng, a lokisa patsi, a
tlama mora wa hae^Isaaka mora wa hae, a mmea
aletareng hodima patsi.

Abrahama a nanabetsa letsoho la hae, a nka thipa ho
hlaba mora hae.

Yaba Lengeloi la JEHOVA le mo hweletsa le le
lehodimong, la re, Abrahama, Abrahama: a re, Ke nna
enwa.

La re, Se ise letsoho la hao ho moshanyana, o se ke
wa mo etsa letho: hobane jwale ke a tseba hoba o
tshaba Modimo, ha o sa ka wa nkganela le mora wa
hao ya mong, wa hao^nkganela^nkganela mora
hao ya mong ho wena. (Mosebetsi o mokakang! )

82 Jwale, re fumana mona Jakobo a lokafatsa Abrahama ka
mesebetsi ya hae.
83 Empa jwale, ho Pauluse, ho Baroma, Buka ya Baroma, ba
bo 8^kgaolo ya 4, 4:1 ho fihla ho 8. Nke ke ka e bala yohle,
empa ho bala karolo ya yona feela.

Mme ha ho le jwalo re tla re, Abrahama ntata rona o
ile a rua eng, ka nqeng ya nama?

Hobane ha re ka re Abrahama o beilwe ya
lokileng^(Hopolang, re ile ra nka lentswe leo
maobane bosiu, “ho bewa ya lokileng.” )^ka
mesebetsi, o na le sebaka sa ho ithorisa; empa ha a na
sona pela Modimo.

Hobane lengolo le reng? Le re Abrahama a dumela
ho Modimo, mme a ballwa tumelo eo hoba ke ho loka
ka hona.

Mme haele moputso wa ya sebetsang ha o balwe hore
ke mohau, empa ho thwe ke molato.

84 Jwale_jwale seo Pauluse a buang ka sona mona, ke seo
Modimo a se boneng ka ho Abrahama.
85 Jwale ha re^ha eba le^ha re sa phetle hangata, re ne re
tla kgutlela ho Genese, kgaolo ya 15, le temana ya 6; 15:6, kea
kgolwa ke yona. Re tla qala ho ya bo 5.

A ntoo mo isa kantle, a re, Lelala jwale o tadime nqa
mahodimong, o bale dinaledi, ha ekaba o ka di bala:
yaba o re ho yena, Ditloholo tsa hao di tla ba kalo.

Yaba o dumela JEHOVA; mme a mmalla ho dumela ha
hae hore ke ho loka.

86 Jwale banna ba babedi ba neng ba bua ka tumelo: Pauluse
o beile Abrahama ya lokileng ka seo Modimo a se boneng ka ho
Abrahama; empa Jakobo o beile Abrahama ya lokileng ka seo
motho a se boneng ka ho_ka ho Abrahama.
87 Le a bona, jwale, Jakobo o itse, “O bewa ya lokileng ka
baka la mesebetsi ya hae.”
88 Pauluse o itse, “O bewa ya lokileng ka baka la tumelo.”
89 Empa le a bona, Abrahama o dumetse Modimo, e leng seo
Modimo a se boneng ka ho yena; o E dumetse. Empa yare ha a
itshwara eka hojane e se e entswe, ke seo motho a se boneng ka
ho yena.
90 Mme le ho rona ho a tshwana, hoba mesebetsi ya rona e
bontsha tumelo eo re nang yona. Empa ha re tshaba ho nka
kgato hodima seo re se dumelang, etlaba ha re Se dumele. Le a
bona, o tlamehile ho E dumela.
91 Mesebetsi ya Abrahama e supile tumelo eo a bileng le yona
pallong ya Modimo. Jwale, Abrahama, hopolang, o ne a le
dilemo tse mashome a robong^dilemo tse lekgolo, mme
Sarah a le dilemo tse mashome a robong. Mme jwale ba ne ba
hodile haholo, ba fetile nako ya ho beleha, e se e le dilemo tse
ngata, ngata. Mme ba phetse mmoho jwaloka monna le mosadi
ho tloha botjheng, mme ba se na bana. Empa leha ho le jwalo,
Modimo o na mmoleletse a sa le dilemo tse mashome a supileng
le metso e mehlano, mme Sarah a le mashome a tsheletseng a
metso e mehlano, “O tla fumana lesea.” Mme o dumetse pallo

ya Modimo. O E dumetse. Jwale, lea bona, a etsetsa lesea lena
ntho e nngwe le e nngwe. Le a bona, ke seo Modimo a se
boneng, mohla a ne a dumela Modimo; mme motho a bona seo
a se entseng ho supa seo a se dumetseng. (Mme ntho yona eo e
sebetsa bosiung bona, ho jwalo le ka rona. ) E ne e senoletswe
yena. Le a bona, e ne e senoletswe yena, ka hona a e dumela
jwalo, mme a itshwara eka hoja e se e phethilwe.

92 Jwale, ha re kgefutseng mona, motsotso feela. Ka nako tse
ding re E utlwisisa ka phoso. Batho ba kena maikutlong, mme
ba leka ho sebeletsa hodima maikutlo. Hoo ha ho sebetse.

93 Jwale, ke tshwana le Moena Gerholtzer mona, re_re
bannabaholo, mme re se re^ena ke nako e telele, mme re
bone dintle le dimpe, le_le dintho tsohle. Le ho rapella bakudi,
lefatshe ho pota, le ho bona e_e maswabi a batho, le ho bona
e_e “di-Allelua” ka mahlakoreng wohle. Ebe, ka dintho tsena
tsohle, re a ithuta. Jwale, re ne re qale ho rera hona, re sa le
bashanyana, Moena Gerholtzer, jwaloka mohla re ne re qala ho
sesa. Ntho ya pele, o a tseba, ke ne ke ye ke tswe, mme ke^
Moena Jack, ke ne ke ye ke re Moena Brown a ntsamaise
seterateng, bosiu ka bosiu, ho leka ho iphumana ho
iphaphamisa. Ke eme mono, eka ke ngwana e monyenyane, ke
qaputsaka metsing, ke bona dipono, lea tseba. Le ho ema mono
ho fihlela Moena Brown a^

94 Ke hopola phirimana e nngwe, nke ke ka e lebala, hodimo
San Jose kapa nqa e nngwe. A tla ho ntsosa, ke sa ka ka robala
matsatsi a mmalwa mme ke sa tsebe hore ke ntse ke bua le
monna eo, empa a re ke mmoleletse. Ka qalella ho lla, ho re,
“Ke ya hae.” Le a bona?

95 “Kgele,” a re, “o ke ke wa ya hae.” Tshebeletso e kene tlase
mono.

96 Ka re, “Be, ke tla be ke lokile ho ya hae metsotsong e
mmalwa. Le a bona, ke batla, ke sa iphumane, mohlomong. Le
a bona, ke ne ke le moshanyana mohlang oo.

97 Jwaloka ha o ithuta ho sesa, o a tseba, o kgaphatsaka metsi
mme o parole letshana, mme “huhhh, huhhh, huhhh, ke
kgonne!” Jwale, hoba o ithute ho sesa, leqhamu le iketlile,
mme ha le “o kgathatse” ha kalo. Le a bona, ke yona, o ithuta
ho e etsa; le ho kgaola dikhutlo tsohle le ho e ntlafatsa, mme
moo ho batla ho le bonolo. Le a bona?

98 Moshanyana ya eso ho ka a tsamaya, a ka leka ho tsamaya
a theosa pakeng tsa ditulo mona, o tla wa makgetlo a leshome
le metso e mmedi mme a “kgathale” le pele a fihla mono. Empa
mang le mang ya tsebang ho tsamaya, semathi, a ka tsamaya a
theosa pakeng tsa ditulo mono mme a sa lemohe ho hang. Be, o
bile hono qalong, mme ke seo a leng sona jwale.

99 Be, le ho rera phodiso ya Kgalalelo ho a tshwana kapa ntho
efe feela. Ha o ntse o tsamaya, o qala o ithuta. Ha o sa ithute,
phoso e teng. Le a bona, o tlamehile ho ithuta, mme o tlamehile
ho ithuta ho amohela Modimo le seo e se bolelang ruri.

100 Re a e dumella, ka nako tse ding ho thwe, “Be, thaka lena
ha lea ka la ba le tumelo e lekaneng, thaka lena ha lea etsa
hona le hona.” Lebaka le teng mono, lebaka le teng. Ka nako
tse ding ke sebe se sa bolelwang. O ka tshela gelene ya oli
hodima motho, le ho hweletsa ho fihlela o tjhele lentswe, e ke
ke ya tlosa diabolosi eo. Tjhe, monghadi! O tlamehile ho
ipolela hoo. Ke seo temoho ya meya e se etsang, ho re, “Eya o
lokise hoo, ntsha ntho eo.”

101 Empa ho etsa jwalo ho tsamaya butle haholo, le a bona.
Mme hape_hape ba bang ba bona ba hloka mamello, mme ba
re, “Ao, nke ke ka rapellwa le ka mohla.” Empa re batla ho
fumana mokgwa jwale, oo^se etsahalang, motheo wa nnete
wa phodiso ya Kgalalelo.

102 Jwale, neo, jwaloka ha ke boletse phirimana e fetileng,
“Neo e a babatseha, empa o ke ke wa tshetleha bofello ba hao
bo-sa-Feleng hodima dineo.” O ke ke wa fetola dintho tse
nyenyane tsa sehlooho, mme e_e neo ke ntho e nyenyane. Mme
Satane a ka etsisa neo efe kapa efe eo Modimo a nang le yona,
a ka etsa ntho e tshwanang le yona hantle, le a bona, ka nepo.
Ka baka leo, re tlamehile ho ela hoo hloko.

103 Jwaloka ha ke nnile ka hlalosa ka ho hweletsa; ke bone
batemona ba hweletsa, le a bona. Ho bua ka dipuo, ke bone
batemona ba bua ka dipuo. Ehlile, o a E etsisa. Ha se ntho ya
makgonthe, empa e a E etsisa, le a bona, ho etsa eke nnete.
Mme nako tse ding batho, ba sa tsebeng phapang, ba tlaleha
hona e le ntho ya “makgonthe” athe ha se ya makgonthe.

104 Mme ba etsa ntho yona eo ka phodiso ya Kgalalelo. Ba ye
ba nahane, “Be, ke malatadiana, kapa ntho e kang eo.” Hase
yona. Ke tumelo ya makgonthe, e sa silafatswang ho seo
Modimo a se boletseng e le Nnete. Mme ntho eo e a ankora!
Mme ha e ankora, ha ho letho le tla e sisinya. E tla itulela
mono. Mme ka baka leo, ho seha dikhona tsena, ^

105 Jwale, tumelo ke “tshenolo e tswang ho Modimo.” Jwale,
tumelo ke tshenolo. Ke hona moo ke batlang ho dula teng,
mono, motsotso feela. Ke tshenolo. O o senoletse yona ka
mohau wa Hae. Hase seo o se entseng. Hase wena ya
iphuduhileng ho nyolohela tumelong eo. Ha o eso ho ka o ba le
tumelo; o e fuwa ke mohau wa Modimo. Mme Modimo o o
senolela yona, ka baka leo tumelo ke tshenolo. Mme Kereke
yohle ya Modimo e hahilwe hodima tshenolo.

106 Moreri wa Baptise o mpoleletse, nakwana e fetileng, a re,
“Ha ke kgone feela ho amohela tshenolo.”

107 Ka re, “Ha ho le jwalo o ke ke wa amohela Bibele. O ke ke
wa amohela Kreste, hoba ke Yena Tshenolo ya Modimo. Ke
Modimo o senotsweng nameng.” Ka baka leo, Kereke yohle e
hahilwe hodima tshenolo e Mokgethwa.
108 Jesu o boleletse (Kea kgolwa e ne e le Petrose)^ho re, O
itse, “Ke le Mora motho batho ba re Ke Mang? ”
109 E le ha A bua le barutuwa ba Hae. “Mme ba bang ba re O
‘Elia, ’ le ‘Moshe, ’ kapa ‘E Mong wa baporofeta, ’ le ‘Jeremia.
’”
110 O itse, “Empa lona le reng? ”
111 A re, “O Kreste, Mora Modimo o phelang.”
112 Jwale, kereke ya Roma e Katolike e re, “O ne a bua le
Petrose, ‘Hodima lejoe lena Ke tla haha Kereke ya Ka. ’”
113 Maprotestanta a itse, “O ne a E haha hodima Hae.”
114 Jwale, e ka nna ya ba ba nepile. Empa, ho nna, bobedi boo
bo fositse. E ne e le hodima tshenolo ya moya ya seo A ne a le
sona. “Hase nama le madi tse o senolotseng hona, Petrose.
Empa Ntate, ya Mahodimong, o senoletse yona. Mme hodima
lejwe lena,” tshenolo ya seo A leng sona; hodima tshenolo: Ke
Lentswe, mme ntho yohle^” Hodima lejwe lena Ke tla haha
Kereke ya Ka, mme dikgoro tsa dihele ha di ka ke tsa E hlola.”
Ho a bontsha dikgoro tsa dihele di tla ema kgahlano le Yona.
115 Abele, ka tumelo, tshenolo, (Bibele e ne e sa ngolwa
mehleng eo)^ka Abele, ka tumelo, o hlahiseditse Modimo
sehlabelo se kgahlisang seo sa Kaine. Etswe Modimo o pakile,
“Hobane o ne a lokile.” Jwang? Ka tumelo. Jwang? Ka
tshenolo! Ka tshenolo, Abele o hlahiseditse Modimo sehlabelo
se kgahlisang ho feta, hoba e ile ya senolelwa yena hore e ne e
se ditholwana tsa tshimo, e ne e le madi.
116 Ke ka baka leo batho ba bang ba ka E dumelang, mme ba
bang ba sa kgone ho E dumela, ba bang ba leka ho etsa moka
ba E dumela.
117 Ka hara letshwele la batho, moo mola wa thapelo o fetang,
o tla fumana ba bang ba^mme bohle e ne e le batho ba batle,
re ka rialo. Ho na le ba lekang ka thata ho E dumela, ho leka
ho itshebetsa ho kena ho Yona. Ba bang ha ba e kgone ho hang.
Mme ba bang, ke ka mohau feela, e mpa e filwe bona feela.
Jwale, phapang ke eo. Le a bona? E etsa hoo. Ke yona tshenolo
ya sebele, hoba tumelo ke tshenolo e tswang ho Modimo. E
tshwanela ho senolwa pele.
118 Jesu o hlalositse sena ka ho hlaka mohla A reng, “Ha ho ya
ka tlang ho Nna a sa hulwa ke Ntate pele, kapa ho mo senolela
Nna pele.” Le tlameha ho bala taba eo. Ke Mohalaledi
Jakobo^kapa Mohalaledi Johanne 6:44 le ho fihla ho 46. Ha
ba ka ba Mo tseba hoba E ne e le Mang. Ba ile ba Mo nahana e
ne e le monna ya tlwaelehileng feela. Ba ile ba Mo nahana e le

feela, jwaloka ha batho ba etsa kajeno, moporofeta ya itseng. E
ne e le Moporofeta, E ne e le monna ya tlwaelehileng, empa ho
no ho ena le ho fetisang mono.
119 Jwaloka bosiung ba maobane feela, ho bua^Ha le
fumana buka, mohlomonng le tla bona pherekanonyana mono
ka seo ke se buileng, “Dibuka tse pedi tsa Bophelo.” Ke Buka e
le nngwe, empa e nngwe ya tsona e ne e le tswalo ya hao ya
tlhaho, e nngwe ke tswalo ya hao ya moya. E nngwe e tswa ka
hara e nngwe, jwaloka tlhaka ya koro feela. Nako le nako ha o
bua le nna, o bua le nna jwaloka motho ya phelang. Empa ho
na le karolo ya ka mona, eo e leng motho eo, e tshwanelang ho
timela. Ke yona Buka eo lebitso le tloswang ho yona. Empa ya
BosaFeleng, e Rerilwengpele, e Kgethilweng, lebitso le ke ke la
tloswa mono hoba haesale le le hodima Yona. Le ke ke la
tloswa le ka mohla. Le tla lemoha ka hara buka, ho le baballa
pherekanong ya lona. Le tla e fumana e le jwalo. Hobane, kea
kgolwa, Moena Vayle, ya kentseng gramma e nepahetseng ho
yona, o ile a nkgopotsa yona kajeno. Ka re, “Ke hantle.
120 Mabaptise a dumela ho ena le dibuka tse pedi tse fapaneng.
Mme ka nqa e nngwe ke dibuka tse pedi tse fapaneng, mme ka
nqa e nngwe hase dibuka tse pedi tse fapaneng. Le nna ke
batho ba babedi ba fapaneng^Ke mmele, pelo le moya, batho
ba bararo ba fapaneng, empa ke^e nketsang motho e nngwe
feela.
121 Ho na le Buka ya Bophelo e le nngwe feela ya sebele.
Jwaloka ha ho bile le jeme e le nngwe ya_ya koro e
nyolohileng ka tlhaka, mme ya feta tjellaneng, le ho tswa ho
feta lekgapetleng, le ho kena ka hara koro; tsela yohle mono, o
ka re, “Jwale, ntho e robetseng mono ke koro.” Hase koro, ke
tlhaka, empa hammoho ke koro. Le a bona, ke koro kahobane
ntho yohle ke tlhaka e le nngwe, empa ntho eo o buang ka yona
ke koro, thollo qetellong ya sona. Tse ding e ne e le bajari, e
tshwanetse ho timela. Mme ke hona moo_moo e utlwahalang
eka lebitso la hao le ka hlakolwa Bukeng ya Bophelo ya
Konyana, mme sebakeng se se seng o ke ke wa etsa hoo. Ka
baka leo, ke seo e leng sona. Ntho yohle e ka hara tshenolo e
kgolo eo mono, e tsebisitsweng mehleng ya Ditiiso tse
Supileng. Hobaneng ho le jwalo, kamoo batho ba bang ba sa
kgoneng ho E dumela?
122 Jesu o boletse ho re “Ha ho ya ka tlang ho Nna a sa ka a
hulwa ke Ntate wa Ka pele. Mme bohle bao Ntate a Nneileng
bona, ba tla tla ho Nna.” Ha ho motho ya ka utlwisisang hore
Ke mang, kapa hore E jwang, ha o sa e senolelwe ke tsenolo ya
Modimo. Mme jwale tumelo nthong eo, o sebetsa ho latela
hono. Le a bona? Mona re bona ka ho hlaka hobane Modimo o
senotswe ka ho Jesu, mme ke bao feela ba kgethetsweng ho e
bona, ba tla e bona. Etsang bonnete ba ho bala Lengolo lena,
ke le tlotse lekgatheng leo, leno Mohalaledi Johanne 6:44 ho



MESEBETSI KE PONAHATSO YA TUMELO 17

fihla ho 46. Ke le tlotse kahobane ke hopotse ha mohlomong re
tla ba le^re ke ke ra fumana nako e lekaneng ho tswella,
hoba tshupanako eo hodimo mono ha e phetse ho tsamaya.
123 Mme ka baka leo re^Le a elellwa, “Ha ho motho, ha ho
motho ya ka tlang a sa ka a hulwa ke Ntate wa Ka pele. Mme
bohle bao Ntate a Nneileng bona, ba tla tla.” Ba tla E elellwa.
Ha ho motho e mong ya ka e etsang, ha ho motho e mong, ho sa
tsotelehe o lokile ha kae, hore o mang, o tlamehile ho E
senolelwa. Ebe moo o bonang hore Jesu Kreste ke mang.
124 Jwale, mona, morero wa boitherelo-pele o totobetse.
Jwaloka dipeo tse ding, Lentswe la Modimo ke Peo mme le
tshwanela ho fumana mobu o lokisitsweng esale pele. Ha o jala
peo, o e lahletse kantle feela mono fatshe, e ke ke ya sebetsa
molemo wa letho, dinonyana di tla e thonaka. Ha o e lahlela
hara ditshehlo le meutlwa, e tla bipetsana kapele.
Setshwantsho sa Jesu se itsalo. Ka baka leo mobu o tlamehile
ho lokiswa pele. Ka baka leo, Modimo, ka mohau wa Wona wa
boikemelo, o lokisa pelo pele. O o lokisitse pele ho motheo wa
lefatshe, ho Mo amohela mongwaheng ona. O o tsebile-pele ka
boitsebelo-pele ba Wona, le ho o kgethela Bophelong bo sa
Feleng. O o tsebile, ka hona A o lokisa.
125 Ke ka hona o tswileng o thekesela ka hara dintho tsena, le
ho thekesella ka hara seo o se tshwereng jwale. E ne e le
Modimo a o tataisetsa tulong eo A o kgethetseng ho ba ho
yona. Ke^kapa hoja_hoja_hoja mobu ona o sa ka wa
lokiswa pele, e ke ke ya mela. Ke ka baka leo peo ya tumelo, ha
o rera tumelo, ho bona ditemoho tsa Morena, le ho bona se
etsahalang, le dineo tsohle tsa Bibele di sebetsa; batho ba
sebetsa, ho re, “Oh, allelua, kea E dumela.” Le ho nyoloha, le
ho iphumana ba swabile. Le a bona, mobu o no o tlamehile ho
kgethwa pele. Mme o a tseba ha E otla botsekeng.
126 Jwaloka ka ntsu ya ka e nyenyane, maobane bosiu. E
tsebile mohla e utlwang mohoo oo wa mama ntsu, “ho na le
phapang e ngata pakeng tsa hono le ho kakatletsa ha sethole.”
Le a bona, hobane e ne e le ntsu ho tloha leheng. E seng^ha
ya etswa ntsu mohlang oo, esale e le ntsu. Mme Mokreste
haesale a le teng! Ke ka baka leo hlalo, ha o hladilwe, hoba o
ne o wele lerabeng la yona, o a bona, ka baka la motswadi wa
hao wa pele, Adama le Eva. Wa fetoha moetsadibe ka tlhaho. O
ne o sa batle ho ba jwalo, empa jwale o utlwile Evangedi, mme
“tumelo e tla ka kutlo,” tshenolo e tla ka kutlo. Ho na le
nthwana e itseng ka ho wena.
127 Motho e mong ya dutseng pela hao, o re, “Ao, ha ke dumele
dintho tseo. Dithole! Ha ke dumele seo. Ha ho letho mono!”
128 Jwaleka ha ba entse ka Tsatsi la Pentekosta, ba tsheha le
ho re, “Batho bana ba kgotse veine e ntjha.” Ba tseba hore e ne
e le^E ne e le ntho e kgolo ho bao e ne e etsahala ho bona.

Hobaneng? E ne e le ha Modimo o Itshenolela motho ka
bomong. Yare ba bang ba sa tsheha, bana keha ba nyakaletse.
E ne e le tshenolo ya motho ka bomong, e leng tumelo; tumelo e
senotsweng. Hola e ne e se tumelo, ekabe esaka ya ba teng
mono. E ne e le tumelo.
129 Dipeo tse molemo di tshwanela ho lokisetswa mobu pele.
“Ka baka leo, bohle bao A ba tsebileng pele, O ba bitsitse.
Bohle bao A ba bitsitseng^Bohle A ba tsebileng pele, O ba
rerile pele.” Ha le batla ho bala taba eo, Baroma 8:28-34, hape
le Baefese 1:1-5. Le a bona, bohle bao A ba tsebileng pele, O
bile o ba bitsitse. Bohle bao A ba bitsitseng, O bile o ba beile
ba lokileng. Mme bohle bao A ba beileng ba lokileng, O bile o
ba tlotlisitse. Ha ho letho le tswileng taolong. Re nahana le
teng, empa shebang Mangolong. E otla hantle kamoo Lentswe
la Modimo le e boletseng e tla etsahala. Re bona Molaetsa o
latolwa, kajeno. Na hase seo Lengolo le boletseng ba tla se
etsa? Ehlile, dintho tsena tsohle di laotswe ke Modimo.
130 Oh, E tlamehile ho le tsamaisa le nyakaletse. Ke bona
bothata ba rona kajeno, phapang e kgolo hakana papisong le
Bakreste ba kgale. Mohla tshenolo ya makgonthe, ya nnete ya
Jesu Kreste e leng yena Emmanuele e neng e dutse dipelong tsa
batho bao, e ne e le batho ba kgohlahetseng. Empa kajeno re
phathatswa ke diphutheho tsa borapedi, ka, “Oh, ke a o
bolella, ha ba na Tshenolo. Le tle ka kwano.” Le itshetlehile ka
tshenolo ya bona. Tshenolo ya bona ha e sa kgeme le Lentswe
la Modimo, etlaba e fosahetse; ya ka kapa ya motho e mong, ke
hona moo makgaolakgang a fihlang teng. Lentswe la Modimo
le bolela se fosahetseng le se nepahetseng!
131 Peo efe feela e tshwanela ho iphumanela mobu, ehlile. “Ka
baka leo, bohle bao A ba tsebileng pele^” Le a bona, O
tsebile esale pele se tla etsahala. Lemohang, Jesu o boetse o
buile, ka Peo, “Tse ding tsa wela majweng, tse ding mobung o
tswakaneng.” Le a bona, kwana moo ho nang le meutlwa,
ditshehlo, le ntho tse ding tsohle, E sitilwe ho mela. Mme tse
ding setsheng se setle, setsheng se setle, mobung o motle, o
nong o lokisitswe, o seng o lokisitswe.

132 Batho bohle kantle mona, o tshwana le tsuonyana, o ntse a
batla jwalo, ho leka ho fumana. O thula sena, o thula sane,
empa hang-hang ka mora nakwana ho fihle Mohoo o tswang
Lehodimong. O Le elellwa ka potlako ruri, “Leo ke Lentswe la
Modimo!” Le a bona, o Le tseba kahobane o boleletswe ntho e
nngwe ka pelong ya hae, ho senolelwa ka Lona.
133 Lemohang, moporofeta Esaia o itse, “Morwetsana o tla
emola.” Ke polelo e makatsang ha kae. Ho ya kang ha e_e
monna ya kelello e phodileng a ka rialo? Ho sa ka ha ba le
morwetsana ya emolang le ka mohla. “Morwetsana o tla
emola!” Jwale, o ne a sa toutiswe ke ho E bua, a mpa a E bua

feela. O tla e etsa jwang? Le eo hase taba ya hae! O mpa a
tlamehile ho bua seo Modimo a itseng O tla se etsa. Modimo o
mo senoletse yona, ho mmontsha pono; ho e senola, mme e ne e
lokile.
134 Wona Modimo o mpoleletseng hore lesea leo le tla tswalwa
ke monna eo ya sitilweng ho fumana ngwana^ho fumana
ngwanana. Jwaloka ba bang le dintho, kamoo e utlwahalang e
makatsa ha ngaka e re, “E ke ke ya etsahala!”
135 Empa ha Modimo o re, “E tla etsahala,” e itshetlehile
hodima mofuta oo lentswe le welang ho wona. Hopolang,
moporofeta o ne a eme mono mme Lentswe la Hae la tswa.
136 Jwaloka Modimo, ho Genese 1, O itse, “Lesedi a le be teng. A
ho be le hona. A ho be le hwane.” Ho etsa motho ka setshwantsho
sa Wona ka Sebele, ka setshwatsho sa Modimo A ba etsa, e
motona le e motshehadi, mme ho se letho lefatsheng mohlang oo.
Hape, re fumana ho Genese 2, mona, A entse motho ka
setshwantsho sa Hae ka Sebele. Ho se motho ya ka lemang mobu,
ka mora tlhaho yohle. E ne e le eng? Ke Mantswe a Hae, O ne a E
bua. Mme yareha A bua, A re, “Lesedi le be teng.” Mohlomong
lesedi la se ke la hlaha dilemong tse makgolo a robedi hamorao,
mohlomong lesedi la se ke la ba teng, empa O E buile. Mme ha
feela A E buile, “Sefate sa palema se be teng. Sefate sa eike se be
teng. Ho be le hona,” dipeo tseo di ne di bopeha tlasa metsi ao. Ke
hantle. Mme sehleng, nakong, sehleng sa yona ka sebele, ya
hlahisa! E ke ke ya hloleha, ke Lentswe la Modimo. Le ke ke la
hloleha feela, Le se le hlalositswe.
137 Jwale, ka tsatsi le leng, Modimo wa bua le monna,
sefahleho le sefahleho. Empa mehleng ya Moshe, mohla mollo o
no o tsholoha, ba re, “Modimo a ke a^Moshe a ke a bue; e
seng Modimo, esere ra shwa.”
138 Ka baka leo, A re, “Ha Ke sa tla bua le bona jwalo. Ke tla
ba hlahisetsa moporofeta.” Tsamaiso ya Modimo esale e le
jwalo.
139 Jwale, ke mona ho eme moporofeta; jwale, o tlasa
tshusumetso; ha a nahana ka bohlale ba hae, “Jwale, be butle
motsotso. Ha nka e bua, be, o a tseba, batho ba ka nkuka ke
hlanya.” Le a bona, ke hlalefo ya hae eo; mono o ntse a
mametse Satane, jwaloka ha Eva a entse.
140 Mme ha feela ngaka e re “O ke ke wa phela. O ke ke wa
fola. O ke ke wa etsa sena, kapa sane.” Ha feela o mamela ntho
eo, Peo eo e ke ke ya wela mobung wa mofuta oo mme ya etsa
letho le lokileng. E ke ke. Empa ha ntho e tabola hoo hohle,
mme E wela mosamong wa mobu oo o lokileng, ha ho letho le
ka E fotholang.
141 Jwale, ho sa tsotelehe e nka nako e kae, E tla etsahala.
Jwale, O itse, “Morwetsana o tla emola.” Na le tsebile e ne e le

dilemo tse makgolo a robedi pele e etsahala? Modimo o tsebile
mosadi eo esale pele, hore etlaba mang, hore lebitso la hae e ne
e le mang, moo Peo eo e tla wela teng. Le dumela taba eo?
Ehlile, O entse jwalo! Mme mohlolo ona o moholo o ne o tla
etswa o tswa popelong ena ya nama. Modimo o tsebile taba eo,
A mpa a e senolela moporofeta wa Hae ya tshepahalang mme a
bua Lentswe. A sa ka a nahana le seo E neng e le sona, a mpa a
E bua feela. A se ke a leka ho E beela mabaka.
142 Ha o leka ho e beela mabaka^Ho ka thweng hola monna
enwa, mosadi enwa, kapa monna enwa ya dutseng mona, kapa
motho e mong a leka ho bea mabaka, “Homme ke qhwadile
dilemo tsena tsohle. Ngaka e re, ‘Monyetla wa kgonahalo ha o
yo. ’” ? Be, mohlomong o no o le siyo ho latela kamoo a ne a
tseba, mme ke nnete.
143 Empa ha ntho e ka tabola mahola ao ya a phetla, ha
Modimo ka mohau wa Hae; e seng moreri, e seng motho e mong
osele. Empa ha Modimo a fela a ka bea tshenolo pelong ya hao,
ho re, “Ke tlilo fola,” ha ho letho le ka o dudisang mono. Ha ho
letho le ka o kginang mono, o tla fola! Empa pele hoo ho
etsahala, o tla dula hantle mono moo ngaka e itseng o tla dula
teng; pele hoo ho etsahala. E tlamehile ho senolwa. Ke mohau
wa Modimo o e senolang.
144 Jwale, lemohang, Modimo o tsebile mosadi eo E tla fihla ho
yena. Lemohang Esaia, potso e ne e le siyo. Esaia ha a ka a re,
“Bea butle motsotso, Morena! Bea butle_bea butle motsotso
feela! O itseng ho nna? Morwetsana o tla emola? Oh! Eng?
Jwale bea butle, Ntate, mono_mono_mono ntho e jwalo ha eso
etswe.”
145 A se ke a ba lesisitheho, a mpa a re, “Morwetsana o tla
emola!” Hantle.
146 Lemohang Maria: “Jwale, jwale Morena, bea butle
motsotso. Wa tseba ha ke_ke eso tsebe monna. Taba ena e ke
ke ya etswa! Ntho e kang ena ha eso etsahale! Ohhh, oh, tjhe,
ntho ena ha eso etswe. Nka fumana lesea lena jwang? Ha ke eso
tsebe monna wa letho, ka hona e ke ke ya etsahala! Uh,
Lengeloi towe, o mpa o fositse feela. Ke bone sethetsa-mahlo.
Le a tseba, kereke ya ka e re, ‘Mehla ena e fetile. ’” A-a! E ne e
sa tlo wela tulong e kang eo. Maria ha a ka a botsa potso.
147 A re, “E ka etsahala jwang? Ha ke tsebe monna.”
148 A re, “Moya o Halalelang o tla o kgurumetsa. Ke kamoo e
tla etsahala.”
149 A re, “Bona, lekgabunyane la Morena ke leo!” Ha ho potso!
150 Le a bona, Esaia, mohla Modimo o no o hlahisa Lentswe ka
mohopolo (tshenolo) pelong ya Esaia, La wela mobung o
nepahetseng, e ne e le moporofeta. Moporofeta eo o ne a sa
tsotelle bohlale ba motho ofe kapa ofe. A sa tsotelle hlalefo ya

monna ofe kapa ofe. A sa tsotelle ka ha motho kapa mang
feela. E le kanale e kgakoletsweng Modimo, mme Modimo wa
bua le yena a bua. Ke pheto. Hore e ne e hlaba, hore e ne e sa
etse jwalo; hore e ne e utlwahala e le bohlanya, hore e ne e sa
utlwahale e le bohlanya; ho sa etse phapang ya letho ho yena.
E ne e le Modimo, e seng motho.
151 Mme yare ha Lentswe leo le tswa, jwale le fetoha Peo, Le
tlamehile ho wela kae-kae. Ha Modimo a fela a E buile, eka
kgona ho be le popelo eo Le welang ka hara yona. Jwaloka A
ha boletse, “Tsohle di ka etsetswa ba dumelang. Ha o ka re ho
thaba ena, ‘Sutha, ’ mme o sa belaele pelong ya hao, o ka
fumana seo o se buileng.” Le a bona, sebaka se nepahetseng se
tlamehile ho ba teng kae-kae!
152 Lemohang! Jwale, re fumana Esaia a E buile mona.
153 Morwetsana Maria, hang feela ha^Mobu o se o ne o
lenngoe. Esale e le morwetsana. A sa ka a “hlwahlwaela.”
Mobu o se o ne o lokiswe, kapa ho rerwapele ka boitsebelopele
ba Modimo.
154 Esitile ho itswe, “E ne e le morwetsana.” Modimo o tsebile
hona mohlang oo hore lebitso la hae etlaba mang. Lebitso la
hae le ne le ngodilwe Bukeng ya Bophelo Lehodimong.
155 Yaba, E a netefatswa. Motho mohlang oo (ho motho) o bone
ponahatso ya Lona ka mesebetsi ya bona, mohla e se e entswe.
Jwale re hetla morao le ho re, “Ehlile, E entswe,” hoba re bona
mesebetsi e entsweng.
156 Mesebetsi ya Noe e bontshitse motho, seo tumelo ya hae e
neng e le sona tshepisong ya Modimo. Jwale, Modimo o kopane
le Noe, mme Wa re, “Noe, pula e tla na. Ke tla timetsa lefatshe
lohle ka metsi.” Jwale, pula e ne e-so ne, e le taba e ke keng ya
etswa. Be, jwale, Noe a nka^Ho re, “Lokisa areka ya boholo
boo Ke tla o bolella bona.” Mme kaha e ne e le mmetli, yaba o
itahlela mosebetsing mme a qala a nka selepe sa hae, le ntho
tsohle ho kgethula mapolanka, le ho a lokisa hodimo mono ka
patsi ya shittime, le ho tshasa boka jwaloka ha A ne a boletse.
Mme le hopola batho ba nahanne eng ka monna eo?
157 Ba re, “Monna eo o a hlanya, hobane o re, ‘Metsi a tlilo
theoha mahodimong, ’ athe ha ho na metsi hodimo mono.”
Empa, lea bona, Noe a se ke a nahana ntho eo. Mesebetsi ya
hae ya bontsha batho seo tumelo ya hae e ne e le sona le seo
Modimo a boletseng se tla etsahala.
158 Ke ka baka leo Mokreste wa makgonthe a ikarolang le ntho
ka nngwe ntle le Lentswe la Modimo, ho sa tsotelehe seo batho
ba se nahanang, seo motho mang a se buang. O ikgethile
hobane^Ha a rialo feela; ha a le jwalo, hase kgale pele
mesebetsi ya hae e tsejwa. O tla wa ka seetse mme a ritsetse ka
mona, le ho joina ntho ena, ntho ena, ho qala^o tla_o tla

itshupa seo a leng sona. Empa ha e le wa makgonthe, ha
Lentswe la Modimo le tsetetswe ka ho yena, ke moo Le tla
hlahisa sa mofuta wa Lona, le tla bona monna eo a itokisetsa
hora eo e kgolo. Le a bona, Noe o entse jwalo.
159 Moshe, ka lere letsohong la hae, o tlile ho amoha Faro
batho. Jwale, le ka nahana^Moshe, Bibele e boletse a ne a
rutilwe bohlale bohle ba Baegepeta. A le bohlale, a kgona ho
ruta bohlale ba bona. A rutilwe bohlale bohle ba bona. A sa
hloke ho tjhorisa thuto ya hae. Jwale, le ke le nahane ka monna
ya ka ntle mono lehwatateng, ka thuto eo yohle, mme Modimo
a ntoo ipontsha yena le ho re, “Moshe, nka lere lena le
letsohong la hao mme o theohele Egepeta, le ho holla bana ba
Ka ka thutswana ena e letsohong la hao. Ako falatse ntho
yohle ka thutswana ena.”
160 Jwale, hola Moshe a re, “Monghadi, motsotso feela, ke itse
ke buisana le boleng bo hlalefileng, ‘KE TENG’ enwa e moholo
o ipolelang o le yena. Jwale, na nka hla ka nka nthwana ena,
molangwana o lekgutla oo ke o tshwereng letsohong la ka, le
ho hapa lebotho lohle la banna ba milione, ba hlometseng ka
marumo, e le bahlabani? Mme nna ha ke mohlabani, ke
modisana. Nka hla ka e kgona jwang le ka mohla? ”
161 Ha se ke ha hlaha potso ya letho! Hobaneng? Hobaneng?
Mobu ka pelong ya hae! E ne e le motho ya rerilweng-pele.
“Dineo le dipitso ha di tliswe ke pako.” Modimo o no o boleletse
Abrahama hore O tla etsa hoo, mme mobu ke oo o ne o lokisitswe.
162 Mme Moshe a nka molangwana ona a theohela mono mme
a ntsha setjhaba seo ka hara setjhaba. Mohla a ne a fihla ka
molangwana letsohong la hae, mme a bolella Faro, “Ba lese ho
ikela!” Faro o bone mesebetsi ka ho Moshe, hore o na e-na le
tumelo ho seo a na a tla se etsa, kapa a leka ho se etsa. A ena le
tumelo tshepisong ya Modimo o nong o entse tshepiso, a theoha
ho ya e hapa. Ho se monna ya na ka e etsa, mme ho se motho ya
na ka kgona ho e etsa, o ne a kgethetswe ho e etsa. Modimo,
esale pele, o na boleletse Abrahama e le se neng se tla etsahala
hantle. Mme yare ha nako ya tshepiso e atamela, ha tswalwa
moshanyana e monyenyane, ngwana e motle. Mme batswadi,
Amrame le Jokobede, ha ba ka ba tshaba taelo ya morena. Le a
bona, ntho e nngwe e ne e le teng, mobu o se o ne o lokiswe.
163 Oho Modimo, kea tshepa ke bua le mobu o lokisitsweng,
bosiung bona! Hola Peo e ka wela sebakeng se nepahetseng,
mme e tla ba ntho e ng-^Ha e se wona, e ke ke ya etsahala.
164 Ke ntho e tshwanang. Ba re, “Moena Branham, hoo ho
batla ho re amoha yona.” Ha e fela e etsa, Bokreste le bona, bo
a e amohuwa. Le a bona, o ka etsisa ntho efe feela. Empa ha
eba^ha e fela e wela ka hare, Lentswe la Modimo le wela
mobung wa mofuta o lokileng, le tla hlahisa mofuta wa lona.
Le tlamehile jwalo, hobane Ke peo.

165 Noe^Moshe, mesebetsi ya hae, e bontshitse tumelo
tshepisong ya Modimo eo a e dumetseng. Faro, monna eo, a ka
bona se etsahetseng. E seng^a sa bone kamoo Moshe a tla e
sebetsa kateng, empa a tseba hobane Moshe o dumetse seo a se
buileng hoseng jwalo akabe a sa ema ka paleising ka
molangwana letsohong la hae. Ho re, “Ka molangwana ona, ke
tla o amoha bona.” Leqheku, la dilemo tse mashome a robedi, e se
semathi; leqheku, le mahetla a kobameng, ditedu di lepeletse ho
fihla^mohlomong thekeng la hae; le moriri o moputswa, ha eba
a ne a ena le wona. Homme mono ka lere letsohong la hae, ho re,
“‘Ke tlile ho ba ntsha, lesa batho ba ikele, ’ HO RIALO MORENA.
Mme ha o hana, Modimo o tla o ahlola.” Amen! Hobaneng? Hoo
ke^Le a bona, ke^Na o ne a tshaba? Kgele, motsu o le mong
feela, lerumo le le leng feela, ntho efe feela ekabe e qetile ka yona.
O ne a sa tshabe! O tsebile hantle moo a emeng; ho re, “Modimo o
tla o otla, Faro.” E, monghadi.
166 Hoba Modimo o no o mmoleletse, “O tla boela thabeng ena
hape,” mme a tseba hore o ya mono.
167 Allelua! Re tseba moo re yang teng, pheletsong ya leeto
lena. Modimo o tshepisitse! Naha e teng mose ho lediboho.
Bopaki ba lona bo hloke tshabo. Amen. Ha o fela o e
senoletswe, ha o tshabe. Ha o tsotelle leha lefatshe lohle^seo
ba se buang; o hloka tshabo. Ha o e senoletswe, “Ena ke Nnete
e tswang ho Modimo,” jwale o ka hloka tshabo. Ha ho se jwalo,
o ke ke wa kgona.
168 Davida, ka letjeketjane la modisa, a bontsha lebotho lohle
la Iseraele, tumelo a bileng le yona ho Modimo wa bona. Jwale,
Goliathe ke eo o eme lehlakoreng le leng, mme a ema mono le
ho iphafa. A le moholo ho Davida makgetlo a mangata,
menwana ya hae e le bolele ba di-inci tse leshome le metso e
mene. Mme e le seqhobane, sephankga, ledimo la Mofilesta.
Mme Davida e le enwa, e monyenyane ka ho fetisa, a sa le
monyenyane le ho kenngwa lebothong; e le seeshana sa motho,
ba ke ke ba mo sebedisa. Ka baka leo, banababo ba le kantle
mono lebothong. Mme, yaba, Goliathe o ntse a iphafa.
169 Empa Davida, jwale hopolang, e ne e senoletswe Davida. A
nahana, “Mabotho a Modimo o phelang ke ana, a eme naheng
ya wona, mme leqai la Mofilesta ke leo le eme mono le iphafa.”
Re ka mmitsa “mofetshe” bosiung bona, re ka mmitsa
“boqhwala.”
170 Kgele, Davida a ke ke a mo kgona ho hang, leha ekaba ka
mofuta ofe wa sebetsa; a ke ke mo kgona. Mahetla a monna eo
a batla a le bophara ba maoto a leshome, leshome le metso e
mmedi; a batla a le bophahamo ba maoto a leshome le metso e
mene, a leshome le metso e mehlano. Lerumo eka nale ya
molohi, le ka ba bolelele ba maoto a mashome a mabedi, lehare
la lona le ka ba bophara ba maoto a mane.

171 Homme Davida e monyenyane a eme mono ka sekoto sa
letlalo, tlalwana la podi kapa tlalwana la nku, maratswana a
mabedi a hlametswe ho lona. Empa e ne e senoletswe yena!
Tshenolo ya mo tea! Amen! A re, “Modimo o ntwetseng
marong a bere, o ntwetseng marong a tau, O tla neela ha kae
leqai leo la Mofilesta letsohong la ka!”
172 Bana babo, ba nang le bokgoni bo fetisang. Saule, ya
hlahellang ka hlooho le ka mahetla hodima sesole sa hae.
Empa, le a bona, e ne e sa senolelwa bona. Amen. Ke eo he:ba
dumetse hore e ka etswa, ba dumetse hobane Modimo a ka e
etsa, empa e sa senolelwa bona; empa e ne e senoletswe
Davida. Ka baka leo ke yona phapang, hantle mono. Ha o fela
o e senoletswe hore Modimo o tla o fodisa, o_o tla e fumana.
[Sekgeo lebanteng_Mong.]O tla e fumana. Ha ke tsotelle se
phoso ka wena, dimpe ke dife, ho ka ba hobe ho feta Davida le
Goliathe. Empa ha o fela o e senoletswe^
173 Mme lemohang, ha e senotswe, Davida a hloka tshabo. A
re, “Kajeno ke tla kgaola hlooho ya hao shoqo!” Amen. Ka
potlako! Modimo wa rona, ka mohau, motsotsong o mahlonoko
oo mohla qeto e ne e lokela ho etswa, wona Modimo oo o ileng
wa hlahisa mohau tsatsing leo, mme wa dihela peo eo ya
tumelo ka hara moshanyana eo ya lekokoto, ka ho bona ka
hara pelo ya hae; yena Modimo eo, motsotsong ona o
mahlonoko, a ka tlosa mosadi eo setulong seo sa bakudi,
monna eo mono, ha le ka e dumela, ka mathata a hae wohle.
Ha thojana eo ya tumelo e senoletswe wena. Mme ha ke tsotelle
e nka nako e kakang, ^
174 Jwale lemohang senatla, ka hlakoreng le leng, se ne se sa e
dumele; le mofetshe o ke ke. Sa tsheha, sa re, “Aa ke ntja nna?
Ha le romela moshanyana ho ntwantsha? ” Ho re, “Ke tla o
totometsa, ntlhaneng ya lerumo la ka, mme ke fepe dinonyana
nama ya hao.” Kgele, a ena le tsohle^tsohle, ntho ka nngwe e
mo emela.
175 Empa, lea bona, hoo ha se ke ha sisinya Davida ho hang.
Hobaneng? O ne a e senoletswe. A ena le tumelo ho seo a se
etsang. A tseba hobane o tla e etsa. Mme a e etsa, ke hoba a ne
a e senoletswe mme a tsebile moo a emeng teng.
176 Mme hola feela Modimo a ka e bua, hantle tlase pelong ya
hao bosiung bona, ho re “Ha o sa tla robala moalong oo. Ha o
sa tla dula setulong seo. O tla fola,” ha ho letho le ka fetolang
mohopolo wa hao teng.
177 Empa ho fihlela hoo ho etsahetse, moreri ka mong
lefatsheng a ka rapela, ^Ha ke re e ke ke ya o thusa; ehlile e
tla kgona, e tla o kgothatsa. Empa pele tumelo eo^O a bona,
matla a fodisang a ka ho wena. Ha a tswe ho moreri. A tla ho
wena ka tshenolo, ka tumelo. “Hase ka matla,  hase ka
tjheseho,  empa ke ka Moya wa Ka,” ho bolela Morena. “Moya

wa Ka,  ka mohau,  o o senoletse hona.” Mme ha ho letho le ka
o amohang yona. Ka tumelo,  tshenolo! Yaba,  Davida ho paka
mesebetsi ya hae, ^
178 Jwale,  ba bang ba bona ba itse,  “Kea tseba o
setlokotsebe.” Ngwanabo a re,  “O mpa o tlile ho hlwela ntwa.
Jwale,  matha o kgutlele moo dinku tseo di ne di le teng.”
179 A re,  “A nke ke bue le Saule,  mogenerale.” Le a bona?
180 Mme Saule a re,  “Jwale,  mora,  ke tsota sebete sa hao,
empa,  o a bona,  ha o letho o mohlankanyana feela. Mme yena
ke mohlabani esale le le botjheng ba hae,  mme o ke ke wa mo
kgona.”
181 A re,  “Ke na be alositse manku a ntate, ^” A kgona ho e
tshetleha hodima ntho e nngwe! Amen. Oho moena! Mme
Modimo o pholositseng moya wa hao,  na A ke ke a fodisa
mmele wa hao? Ke ntho e tshwanang feela,  ho o senolela,  ke
Mofodisi wa hao jwaloka ha E kile ya ba Mopholosi wa hao. Le
a bona? Empa eka kgona e senolwe pele,  ke yona phapang. A
ena le seo a ka tshetlehang tumelo ya hae hodima sona.
182 Ho re,  “Jwale,  ntho ena ha eso etsahale pele.”
183 Empa ho re,  “Wona Modimo o ntwetseng marong a tau,  o
tla ntwela ho leqai leo la Mofilesta.”

O tseba jwang,  Davida? ”
“Kea e dumela.”
“Hobaneng? ”
“Ke e senoletswe.” Mme a re^

184 A tseba see a na bua ka sona. Hoba enereha seqhobane se
re,  “Ke tla o fepa dinonyana” ; a re,  “ke tla kgaola hlooho ya
hao.” Ke eo phapang,  le a bona. Mme o e entse!
185 Samsone,  a kgaoletswa kantle tsatsi le leng (a sa itebela)
mafulong,  mme ke mona o welwa ke Bafilesta ba sekete. Mme
a qamaka fatshe,  mme mulete o no o shweletse mono,  mme a
thonaka mohlaare wa kgale,  thajana ya mohlaare,  o omme
ngoo,  mme a qobokisa Bafilesta bao,  a ba kgethulaka hlooho
ka thajana ena ya kgale ya mulete,  mme ho latela tsebo ya ka,
ha ho leino le bileng la kgotholeha ho wona. Mme mohlomong
diheleme tsa Bafilesta bao di le botenya ba inchi (hoba
mehleng eo ba ne ba rathana ka dikwakwa tsa ntwa),  ho
itshireletsa motho ho mo ratha hloohong. Empa a thonaka
thajana ya mohlaare wa mulete oo mme a rapalatsa Bafilesta
ba sekete,  mme mohlaare ha wa ka wa robeha. A nna a ba
rathaka feela,  ka mokgwa oo,  ha ba ntse ba nyoloha. Ka baka
leo,  ba bang ba bona ba itswaketsa ka majwe,  le a bona,  ba
ne ba mmalehela. Hobaneng? O ne a e dumetse!
186 Ka nako tse ding,  ho le bontsha^Ke batla ho le bolella taba
e nngwe. Sebeletsa hodima ho futha hoo,  lekgatheng leo la

motsotso,  jwaloka ha Joshua a entse,  jwaloka Maria Magdalena,
bao bohle. Ka wona motsotso oo o senolelwang ntho,  ako e
phamole. Itshwarelle ho yona,  lekgatheng la motsotso oo.
187 E,  e ne e senoletswe yena. A tswa ho kgahlanyetsa sekete
sena sa Bafilesta. Jwale le nahanang ha Bafilesta bao ba ne ba
re,  “Jwale,  bonang,  ho tla mang,  seeshana seo; o bolelele ba
maoto a mane le halofo,  le ho qala feela; dikgole tse supileng
di lepeletse mokokotlong wa hae,  eka lesistere la mama,  le a
bona; o tla mono a nkile mohlaare wa mulete. Mme re shebeng,
re lebotho le le kakang! Na hase bosawana? ” Empa o ne a
etsang? O ne a bontsha Bafilesta bao seo Modimo o no o mo
senoletse sona. A phamola mohlaare mme a raoha,  hoba e le
seo A na se beile letsohong la hae; A bea ntho eo letsohong la
hae,  ke seo a se dumetseng: a ka kgona ho e etsa! Mme ka ho
etsa jwalo,  o ne a bontsha Bafilesta bao seo Modimo o no o se
beile pelong ya hae ho se etsa.
188 Johanne Mokolobetsi o bontshitse tumelo ya hae ka
mesebetsi ya hae,  mme eitse ha a re “E Mong o eme hara lona
hona jwale.” E nahaneng feela. Mohalaledi Johanne,  ke
tshwere Lengolo,  Mohalaledi Johanne 1:26,  le a bona. A re^
189 Ba re,  “O re,  ‘Messia o a tla’? Kgele,” ho re,  “monna,
molato keng ka wena? Esale re Mo lebeletse dilemo tse dikete
tse nne.”
190 A re,  “O eme hantle hara lona jwale.” Allelua! Le
phirimana ena O jwalo! Uh-huh.
191 A bontsha tumelo ya hae ka tshenolo ya hae,  hoba o ne a e
senoletswe hore^o tsebile hobane o tla kolobetsa Messia. E
ne e le monna,  ya dilemo tse mashome a mararo. A tseba hore
O tlamehile ho ba teng mono kae-kae; a sa ka a Mo tseba pele,
mme ke Eo o eme hara bona hantle. A re,  “Ho na le Ya emeng
hantle hara lona jwale,  eo le sa mo tsebeng,  mme ha ke na
tokelo ya ho lokolla maqhwele a seeta sa hae,  empa O tla le
kolobetsa ka Moya o Halalelang. Mme O hara lona hantle
jwale.” O e bontshitse,  tumelo ya hae,  hoba a tsebile,  tsatsing
la hae,  a ne a tla bona le ho kolobetsa Messia wa Modimo. Ka
baka leo,  lea bona,  batho ba ka bona ponahatso hodima hae,
kamoo a ne a rera kateng le kamoo a ne a itshwere kateng,  ho
ne ho supa hore o na le tshenolo ya nnete e tswang ho Modimo.
192 Jwale,  ho paka hobane e ne e le nnete,  hara letshwele ha
tswa Messia a tsamaya; mohlankana ya tlwaelehileng feela a
itsamaela mono,  a apere jwaloka banna ba bang. Johanne a re,
“Bonang,  ke eo Konyana ya Modimo e tlosang sebe sa
lefatshe.”
193 “O Mo tseba jwang? ”
194 A re,  “Ya itseng ho nna,  lefelleng,  ‘Eo o tla bona Moya o
theohela hodima hae,  ke Yena ya tla kolobetsa ka Moya o
Halalelang. ’”

195 Lea bona,  o Mo tsebile kahobane pontsho e ne e tlamehile
ho hlaha ka nako e batlileng ho ba yona eo. (Ana le a E
tshwara? ) Johanne o tsebile tekanyetso ya hora,  hoba e ne e le
moporofeta. O ne a e senoletswe,  a tseba hobane ka nako e
batlileng ho ba yona eo,  o tla bona pontsho. Mme yare ha a
bona pontsho eo,  a re,  “O eme hara lona.” A tseba hobane E
ne e le teng mono.
196 Oh,  ke bona pontsho ya hobane nako ya bofelo e fihlile
mona. Ke bona dintho tse tshepisitsweng,  bakeng sa Molaetsa
ona wa nako ya qetelo,  di etsahala (ho phuthuloha) hantle
jwaloka ha Lengolo le boletse. Mme kea tseba nako e atametse!
Ke e bua ke se lesisitheho. Kea dumela e haufi-ufi hantle,
hoba ke bona dipontsho tseo A di boletseng di tla hlaha pejana
ho nako eo. Mme e itokisetsa ho etsahala jwale.
197 Johanne a bontsha tumelo ya hae hodima seo Modimo a mo
senoletseng sona. Ka baka leo,  mesebetsi ke paki ya tumelo.
Ha ba o bona o itshwara mokana o fodile,  ke moo ba tla tseba
hobane o na le tumelo ya hore o fodile.
198 Bopaki bo reng? Ho re: “Ke e fumane jwale,  hoba ke
amohetse tshepiso ya Modimo. E sebetsa ka ho nna hona jwale.
Ke itokisetsa ho etsahala ha yona.” Uh-huh. Le a bona,  ke seo
o se pak-^mesebetsi ya hao e se etsang. Be,  ehlile!
199 Mona,  nakwana e fetileng,  pejana ho leeto la ka la ho
qetela la Afrika; ke le hodimo sehleng sena sa selemo,  empa
leeto pele ho moo. Ho ena le lesea le holofetseng maoto,  mme
leoto le leng^le le lekgutshwane ho le leng. A eso rwale seeta
bophelong ba hae. Oh,  e le kgolofalo e nyarosang ka ho fetisa.
Mme ka rapella lesea phirimana eo,  ba kile ba sheba le ho
bona dintho tseo di etswa,  ba rapella lesea. Mme hoseng ho
latelang ka theoha,  ka feta pela levenkele la dieta. Mme ka
kena mono,  mme ho ena le monna ya rekelang lesea dieta ho di
rwala. O ne a e dumetse! Uh-huh.
200 Jwaloka monna enwa mona,  ya dumetseng hobane
Modimo o tla mo fa lesea. Ehlile,  o dumetse hobane e tla
etsahala,  a itokisetsa yona. “Kea itokisa.” Leha kwana
dipontsho tsa nama di eso bonahale,  empa ho ne ho sa etse
phapang ya letho. O e dumetse,  jwaloka Abrahama,  “a
bitsitse ntho yohle e kgahlano eka e ne e le siyo.” Mono!
201 Ka baka leo,  ha bohlale ba hao bo o bolella^Oh,  tsenene
ke ena jwale. Ha bohlale ba hao bo o bolella ho re “Ena ke
Nnete,  Modimo ke Mofodisi wa mafu,” kelello ya hao e ka
paka hore “Hoo ke Nnete,” empa ha mosamelo wa mobu o le
siyo pelong ya hao (tumelo,  ho wela teng) ho e bontsha,  e ke
ke ya etsahala.

Leha bongata^ho sa tsotelehe ke hakakang monna enwa
ya ka ntle a ka e beelang mabaka ka Mangolo,  le ho re,  “e
lokile,” hoo ho sa ntse ho sa e Lokise.

202 Ke ba bakae ba nkang teipi? Na le utlwile thero ya ka,
nakwana e fetileng,  Batlotsuwa Ba Letsatsi La Qetelo? Ana le
ile la e dumela? Le a bona,  e itse,  “Ho tla hlaha bo antikreste.
Bo antikreste ba ka thetsang le bona bakgethwa,  ha ho ka
etswa.” Na e ka feta^E ke ke ya kgona,  hoba hase ntho e ka
etswang,  ba kgethilwe. Le a bona? Ke hantle.
203 Empa A re,  “Batlotsuwa.” Le a bona,  Kreste ke ho re
“motlotsuwa,” empa bana ba ne ba le anti. Ba ne ba tlotsitswe,
empa kgahlano,  kgahlano le Kreste thutong ya bona. Jwale,
ba kgonne ho etsa tsohle tseo ba bang ba kgonneng ho di etsa.
204 Jwale,  hopola,  wena o didikadikwe tse tharo,  empa o
motho a le mong. Jwaloka Ntate,  Mora,  le Moya o Halalelang,
sedikadikwe sa tharo,  empa Motho a le mong. Mehopolo e
meraro ya Modimo o le mong: bontate^Diofisi tse tharo tse
jwaloka Yena: bontate,  bomora,  le Moya o Halalelang. Mme
wena o: mmele,  moya,  le pelo.
205 Jwale,  mmele o kantle o na le menyako e mehlano ho
wona,  ho hokana le lehae la hao la lefatshe: bona,  latswa,
ama,  fofonela,  le kutlo. Bokahare,  e leng pelo,  bo na le
dithusakutlo tse hlano: letswalo,  le lerato,  le jwalo-jwalo.
Empa bokahare ba ntho eo,  moya,  o na le ntho e le nngwe. Ke
hona moo wena o phelang teng.
206 Moya o ka fihla kantle mona wa o tlotsetsa ho etsa ntho e
itseng,  mme o e etse,  empa hoo ha ho bolele hobane o bolokehile.
Ako e nahane. Kaiafa o kile a porofeta. Judase o lelekile
batemona. Le a bona,  Moya o mo tlotsitse. Pula ena e tsholohela
ba lokileng le bakgopo,  mahola a ka nyakalla le koro mmoho.
Empa ke seo e leng sona mokong. Ke hona moo o ka kgonang,
bohlalefi,  bo ka amohelang le ho re,  “Oh,  ehlile,  e bonahala e
lokile. Ke a e dumela.” Hoo ho sa ntse ho sa e lokise. Tjhe,
monghadi. Mme le pelo e ka hla ya e pakela,  mme ho sa ntse ho se
jwalo. Hoba ha moya oo o sa ka wa tswa ho Modimo,  o ka etsa
boiketsiso bohle kantle mona,  empa e ke ya eba nnete. O ka
tshwantshisa phodiso,  ho iketsa eka o na le yona. O ka iketsa eka
o a e amohela. Bakreste ba ka tshwantshisa Bakreste,  le ho etsisa
mme ba itokele haholo teng,  empa hoo ha ho bolele hobane ba
bolokehile. Ke hantle haholo,  le a bona. Moya o ka ba teng mono,
Moya wa nnete,  wa makgonthe. Moya o Halalelang o ka o tlotsa,
hoo ho sa ntse ho sa bolele hobane o bolokehile. Ke moya oo o
kahare o ke keng wa shwa le ka mohla,  o na le Bophelo bo sa
Feleng. Haesale e le Bophelo bo sa Feleng. Le a bona? O tswa ho
Modimo,  o kgutlela ho Modimo,  ke pelo.
207 Jwale,  lemohang ntho eo,  e tlamehile jwalo. Hlano,  f-a-i-
t-h [tumelo_Moft. ],  ka ntle; pelo,  J-e-s-u-s; ka hare,  y-o-u
[wena_Moft. ]. Le a bona? Ho jwalo ho ema mona,  ho o sheba,
ha ke tsebe le a mong wa lona. Moya o ka ntlotsa,  empa le
jwale ke sa ntse ke sa tsebe mang feela hara lona. Empa ha
bokahare ba bokahare bo pshatla bo kena,  ke Modimo.

208 Ke hona moo bokantle bo ka beang mabaka. O ka nka
monna,  ho re,  “Be,  o a tseba,  ke_kea tseba hore ha kea
lokela ho feba. Empa,  le a tseba,  pelo e re ke se ke ka feba.
Empa,  o a bona,  botebong tlase mono ntho eo esale teng
mono.” Le a bona,  e batla e busa ka mahohle,  mme o mpe o e
shebe.
209 Empa ha e laolwa ho tswa kahare,  e matahanya ntho yohle
hammoho. Ke yona tshiya e supisang tsela. Ke yona tora ya
bolaodi,  bokahare ba bokahare. Moya o laola pelo,  pelo e
laola mmele.
210 Ka baka leo tshweufatso ya kantle ha e etse phapang ya
letho. Batho bao ba barapedi morao mono,  bao Pauluse a ba
bitsitseng,  “mabota a sweufaditsweng,” le jwalo-jwalo, bao
(ka ntle) ba ne ba tshwana ka hohle^e le modumedi,  mme ba
ena le diporofeto hara bona,  le ntho ka nngwe empa bokahare
ba bokahare (“moya o sa dumeleng” ).
211 Ke ka hona ke reng batho ba ka qhomela hodimo le tlase,  le
ho bua ka dipuo,  batho ba ka hweletsa,  ba bea matsoho hodima
bakudi,  le ho fodisa bakudi le jwalo-jwalo,  ka tumelo; dintho tse
kgolo tsena tsohle mono ka Moya,  ba nne ba lahlehe. Batlotsuwa.
212 Lemohang Jesu o ne a boletse,  “Dumelang feela,  hoba
tsohle di ka etsetswa ba dumelang.” Tumelo le mesebetsi ke
monna le mosadi,  di sebetsa mmoho. Monna o sebetsa mmoho
le mosadi,  mosadi mmoho le monna; ba tsebana.
213 Jwaloka monna ya reng o “nyeetse” mme a sa kgone ho
hlahisa le ho bontsha hore o na le mosadi,  o belaela maipolelo
a hae. O a bona? Monna o itse,  “Ke nyeetse.”

“Mosadi wa hao o kae? ”
“Oh,  oh,  ke_ke ha ke tsebe letho ka ntho eo.” Le a bona?

Le a bona? E batla e nthafaletsa ho mo dumela.
Ke re,  “Be,  mosadi wa hao o kae? ”

“Be,  ha ke tsebe.” Ke_nke ke ka e dumela.
214 Ka baka leo,  o a bona,  ha o ena le seo o ipolelang o ena le
sona,  “Ke na le tumelo.” O tla mpontsha tumelo ya hao jwang?
Ka mesebetsi ya hao. O a bona?

“Ke nyeetse.”
“Ke tseba jwang hore o nyeetse? ”

“Mosadi wa ka ke enwa.” Le a bona? Ke moo he.
“Ke nyeetswe,  monna wa ka ke enwa.”
“Ke fodile.”
“O tseba jwang? ”

215 “Mesebetsi ya ka e supa tumelo ya ka.” Le a bona? Le a
bona? Jwale,  seo_seo o buang ka sona: tumelo ya hao ke seo
Modimo a se bonang ka ho wena,  mesebetsi ya hao ke seo
batho ba bang ba se bonang ka ho wena.

216 Ke bakeng sa phapang e pakeng tsa Jakobo le Pauluse
mona,  ha ba hlalosa Abrahama. Ha ba ka ba thulana,  bobedi
ba ne ba tshwana; ba nyalane.

217 Ho jwalo le ka tumelo e sa hlahiseng mesebetsi,  mang le
mang o na le tokelo ya ho belaela bopaki ba hao. Jwale na le a
e utlwa,  pele re qala mola wa thapelo? Tumelo ya hao ha e sa
hlahise mesebetsi e tsamayang le yona,  o ke ke wa kgodisa
mang le mang ho dumela hore o fodile. Ho re,  “Be,  ha ke
tsebe.” Le a bona? “Kgele,  ee,  ehlile,  ke na le tumelo yohle
lefatsheng.” Ha o na yona. Hobane,  ha o le^o ena le tumelo,
ke moo mesebetsi e nyalaneng le tumelo. Ke monna le mosadi,
e nngwe_e nngwe e pakelana le e nngwe.

218 Ha re nahaneng Abrahama metsotso e mmalwa. Abrahama
o ne a tlamahantse bonngwe bo halalelang boo mmoho,  le a
bona,  a kopanya ntho eo mmoho. A bitsa dintho,  tse kgahlano
le tumelo ya hae,  eka hoja di le siyo; mme a sebeletsa hodima
molao oo. Ekare kea bona,  ka mora dilemo tse ka bang
mashome a mabedi,  motho a feta mme a re,  “Ntata ditjhaba?
Huh! Abram,  o itse lebitso la hao e ne e le ‘Abraham, ’ e
bolelang ntata ditjhaba. O na le bana ba bakae hona jwale,
Abrahama? ” Le a bona?

219 Hoo ha se ke ha mo kgopa le hanyenyane. Bibele e itse,  “A
se ke a sisinyeha Lentsweng la Modimo,  ka ho se dumele.” A
tswelapele hantle a ntse a lokisa,  a lokisa dietana tsohle le
mathebana le ntho tsohle,  o ne a “tla fumana lesea.” Ke pheto.

220 Esita le Sarah a re,  “O tseba se tla etsahala na? O tla
fumana lesea,  empa ke tla o bolella kamoo re tla e sebetsa.
Agare jwale ke mosebeletsi wa ka,  ke tla o fa yena.” Hobane,
sethepu se ne se le molaong mohlang oo. “Mme o tla fumana
lesea,  mme ke tla inkela lesea.” Empa Abrahama a se ke a
dumela ntho eo. Lekgale,  a hana ho e etsa. Empa Sara o ne a
susumeditswe ho e etsa.

221 Ka hona,  Modimo wa laela Abrahama,  “Tswelapele o mo
mamele,” empa A re,  “leha ho le jwalo hase seo Ke o
tshepisitseng sona. Ha se kamoo Ke e tshepisitseng.”

222 Jwale shebang,  a bitsa ntho ka nngwe “kgahlano,” mme
mohlang oo mmele wa hae o se o shwele,  le popelo ya Sarah e
le jwalo. Jwale,  e le leqheku la monna,  dilemo tse lekgolo.
Sarah a le dilemo tse mashome a robong. Jwale lemohang! Ho
shwa ha popelo ya Sarah kapa ho shwa ha mmele wa hae tsa se
ke tsa ballwa.

223 Mamelang mona.

Leha e le pallo,  ya ho rua lefatshe ka mokgwa wa
lefa,  ha e a ka ya etsetswa Abrahama,  le ditloholo tsa
hae,  ka molao,  empa e bile ka ho loka ha tumelo.

Hobane ekare ha e bile ka molao^e bile mojalefa
ka molao,  ekaba he tumelo e fetohile ntho ya lefeela,
le^pallo e fedisitswe:

Hobane molao o hlahisa bohale: mme moo ho seng
molao,  le ho tlola ho siyo.

224 Mamelang taba ena,  jwale.
Leha ho ne ho se sebaka sa ho tshepa^

“Leha ho ne ho se sebaka sa ho tshepa,” tshepo yohle e ne e
apohile! Oh,  nako le nako ha ke ikutlwa ke “saretswe,” ke
phetla kgaolong ena,  Baroma 4,  le a bona.

(Jwalokaha ho ngodilwe,  ho thwe,  Ke o beile ntata
ditjhaba, ^) ke ntata rona bohle pela Modimo,  oo a
dumetseng ho wona,  o phedisang ba shweleng,  o
bitsitseng dintho tse siyo jwaloka hoja di ne di le teng.
(“Modimo o itsalo!” Le a bona? )

O dumetse ka tshepo,  leha ho ne ho se sebaka sa ho
tshepa,  hore o tla fetoha ntata ditjhaba; ^ka seo a se
boleletsweng,  ha ho thwe,  Leloko la hao e tla ba le
lekalo.

225 Jwale mamelang,  temana ya 19.
Mme kahobane a ne a sa fokole tumelong,  ha a ka a

bala mmele wa hae o seng o shwele,  athe dilemo tsa
hae di ne di le lekgolo, ^ho shwa ha popelo ya Sara:

Ha a ka a belaela ka pallo ya Modimo ka ho se
dumele; a mpa a ipha matla^a ntse a rorisa Modimo;

226 Dilemong tse lekgolo? Shebang,  mmele wa hae o se o
shwele jwale (bonna ba hae),  le popelo ya Sarah e se e shwele.
O a^Ha e a ka ya balwa. Ha e senoletswe yena,  ho shwa hoo
ha ho balwe. O seqhwala,  kapa seo o leng sona,  ha e ballwe.
Setulo sa bakudi ha se balwe. Kapa moshanyana e
monyenyane,  mohlomong o shwele bohatsu,  seo e leng sona
(ha ke tsebe),  ha e balwe le hona. O se ke wa e bala le hona.
227 “Empa ngaka e itse,  ‘A ke ke a tswa mono. ’ Ngaka e itse,
‘A ke ke a hlola^’” Taba eo e bile ha e balwe.
228 “Be,  sheba,  ke motsofe,  ke fihla dilemong tsa bohareng.”
Ha ke bile ha ke e bale.
229 Mme re bana ba Abrahama (Allelua! ),  e seng ka mokgwa
wa Isaaka,  empa Peo ya hae ya Borena (ka Jesu Kreste) ka
tumelo a bileng le yona, Peo ya Abrahama e hlahang
matsatsing a qetelo ho phatsima jwaloka dinaledi. Bana ba
Abrahama! “A se a ke a bala mmele wa hae o seng o shwele.”
A se ke a o balla ho hang! Ya se ke ya botswa hore Modimo o
tla e etsa kapa tjhe,  Modimo o itse monna eo o tla e etsa!
Hobaneng? E ne e senoletswe yena. Na ke nnete?

230 Ha o e senoletswe,  ha ruri^ntho e nngwe^O ke ke wa e
etsahatsa,  o tlamehile ho e senolelwa. Eba ha o sa bala ntho e
nngwe esele: kamoo e ke keng ya etswa,  ha o bale seo ngaka e
se buileng,  ha o bale seo mama a se buileng,  seo papa a se
buileng,  seo moreri a se buileng,  seo mang a se buileng. O mpa
o bala feela seo Modimo a se buileng!
231 “A se ke a bala mmele wa hae o seng o shwele,  leha e le ho
shwa ha popelo ya Sarah. Ya se ke ya ballwa ho hang. Oh,
kgidi,  hoo ho ntsukutla feela. Mmele o shwele,  leha e le ho
shwa ha popelo ya Sarah,  tsa se ke tsa ballwa ho hang.
232 Ha ho maemo a tla ballwa ha tumelo e iphumanela
mosamelo wa mobu! Ha lefi la peo le tswang ho monna le
fumana e_e lehe ka hara mosadi,  mme bobedi boo bo nonne,
ntho e nngwe e tla etsahala. Allelua! Ngaka e ka re,  “O ke ke
wa ba le lesea. Nka paka hore ntho ya hao_lefi la hao le
shwele mmeleng wa hao,  mme mahe a hae a ke ke a
nontshwa.” Empa e re lehe le nonneng leo,  e re lefi leo le
sonopane le kgasetse lehe leo hang,  sheba se etsahalang;
moshanyana eo kapa ngwanana eo o fihla temeng. Hobaneng?
Tumelo e iphumanetse mobu o fogofogo. Mesebetsi e a sebetsa,
sele hodima sele,  mme thaka leo ke lena le fihla. Amen.
Modimo,  re hauhele. Oho Modimo,  ho ba Bakreste ba
kgohlahetseng bao re lokelang ho ba bona! Hola re le banna le
basadi,  le be le ka nka Modimo Lentsweng la Hae. O ke ke wa
kgona hofihlela o e senoletswe. (Ke loketse ho potlaka)
233 Lemohang,  tumelo e halalelang ya Modimo e holehane le
mesebetsi e halalelang ya moporofeta wa hae. Hopolang,
tumelo e halalelang ya Modimo e ne e senolelwe Abrahama. A
e amohela,  mme ka yona a qala mesebetsi ya hae e halalelang,
ka ho dumela. Peo ya tshepiso ya fumana sebaka sa ho hola.
Hola (Abrahama) a itse “Be,  o a tseba,  Sarah,  e bile,  dilemo
di se di le mashome a mabedi le metso e mehlano esale Modimo
a etsa tshepiso eo” ? Huh-uh! “Hola ntho e ne e etsahetse,” le a
bona. E ne e ke ke. Modimo o tsebile e ke ke.
234 Hola morwetsana Maria a re,  “Be,  jwale,  be butle! E_e
morwetsana a ka hla a emola? Be,  ba tla nkgarameletsa kantle
ho kereke ya ka ha nka kena ka bua ntho e kang eo”? Jwale,  a
ka be a nahanne mehopolo eo hola esebe ka baka la moalo wa
mobu o lokisitsweng.
235 Mohla moporofeta a ne a re,  “Morwetsana o tla emola,”
yaba ke pheto. Le a bona?
236 “Mehlolo ena e tla tsamaya le ba dumelang.” Efela ha
moalo wa mobu o le teng mono mohla Lentswe leo le welang
mono,  lea itshwarella. Ha ho letho le ka le kginang.
237 Jwale,  ka potlako,  re sa qetela. Le a bona,  Peo e ne e
fumane sebaka sa ho ipata. Modimo o e tsebile,  hoseng jwalo
A ka be a sa etsetsa Abrahama tshepiso. Jwale mamelang,  ka



MESEBETSI KE PONAHATSO YA TUMELO 33

kelohloko jwale. Modimo o tsebile moo tshepiso eo e tla ya
teng; ha Wa ka wa bitsa Abrahama ho fihlela a le dilemo tse
mashome a supileng le metso e mehlano,  empa e ne e le
mohlanka wa Hae ya rerilweng-pele ho tloha tshimolohong,
ho bile jwalo le ka Sarah.
238 Lemohang,  hopolang,  a se na Bibele a ka e balang. A sa
nolofallwa jwaloka rona kajeno,  ho bala Lentswe la Hae le ho
bona ba bang ba kileng ba Le nka. Hopolang,  a mpa a Le filwe
ka tshenolo,  mme ke yona ntho ya makgonthe. Ha ba jwalo le
ka Josefa,  ho Genese,  Bibele e le siyo. Hopolang,  Moshe o
ngotse Genese,  Exoda,  Levitike,  le Deutronoma. Batho bao
bohle mono ba hlokile Bibele eo ba e balang haese ho fihlela ka
mora Moshe. Na ke nnete? Ba se na Bibele eo re nang le yona,
ho re thusa jwalo maemong a rona a boqhwala. E ne e le banna
ba kgohlahetseng ba^ba e senoletswe ke Modimo,  mme ba
ema hona moo. Ha ho letho le ba sisintseng. Jwale,  le nahana
re ka boela ra fumana tumelo eo e kgohlahetseng? Ha o fela o E
senoletswe!
239 Tshwarelang tlhahiso ena,  kapa bopaki nakong ena,
pejana ho kwalwa. Ke hopola hodimo mona “Twin City,” ke
kgolwa Moena Brown le bao ba ne ba ena le nna; mme ka nka
bophelo ba Josefa,  ka Bibeleng. Mme ka bala Bibele eo,
monna ya sa kang a ba le letho kgahlano le yena e le eo!
Abrahama,  Isaaka,  Jakobo,  le bao bohle,  ho ena le sepha
kgahlano le bona,  empa e seng Josefa. Monna ya mo kakang,
monna ya phethahetseng,  papiso e phethahetseng ya Kreste!
240 Eitseha ke bala hoo,  ka tshwarwa ke ho lla,  tsatsi le leng,
ka phaposing ya ka ya kgale ya hotele. Mme ka ya kamoreng
moo ke ne ke fanyehile diphahlo tsa ka,  ka kwala lemati,  mme
ka re,  “Modimo,  ke batla ho O leboha ka monna ya jwaloka
Josefa,  monna ya kileng a phela lefatsheng,  e_e monna wa
nama jwaloka nna,  monna ya O dumetseng le ho nka Lentswe
la Hao.” A hlouwe ke banababo. A ke ke a thusa ka ho ba
motho wa moya. O bone pono. O kgonne ho kwaholla toro. Bao
bohle ba mo hloela hona. A ke ke a ithusa mono,  e mpa e le seo
a na le sona.
241 Le a bona,  feela e sa etsetswa ba bang. Ba loketse ba be ba
mo ratile,  empa ho ena le hoo^Eitseha a ba bolella,  ka nako
tse ding dintho tse kgahlano le bona,  “Oh,” ba re,  “molori ke
eo a etla.” Le a bona? Mme ba mo hloya ntle ho lebaka.
242 Ka re,  “Hobaneng ba entse hoo? ” Empa leha ho le jwalo
monna eo a se ke a sisinyeha,  a itulela hona mono. Le a bona?
Ka re,  “Ke a O leboha,  Morena. Oho Modimo,  ke O leboha ka
monna ya jwalo.”
243 Mme yaba Moya o Halalelang o ntshenolela hona moo,  ho
re,  “O tla ba le mora,  mme o tla mo rea ‘Josefa. ’” Ka tsoha
mono mme ka leboha Morena.

244 Becky,  ya dutseng morao mono,  a sa tswa hlaha ekaba^
a ka ba selemo. O hlahile ka sesareane,  sesareane ke lefutso
lelokong la mosadi wa ka; hoba ha ba itshihlolle seka mosadi a
tshwanetse,  masapo a tiile seka monna,  mme a lokela ho sewa
ho mmae. Mme ngaka ya mpolella,  a re,  “Moena Branham,  o
se hlole o etsa ngwana ka mosadi enwa.” Ho re,  “Popelo ya
hae e sesane eka balunu.” A re,  “O mpe o ntumelle ho tlama
lichupu tseo.”
245 Ka re,  “Tjhe,  nke ke^o se nahane ka ho etsa hoo,
‘Ngaka. ’”
246 A re,  “Be,  o_o_o tla^Ha a tshwanela ho fumana
ngwana e mong.” Ho re,  “O tla mo senya,” ho re,  “o tla
shwa.” Ho re,  “Re ile ra thatafallwa haholo mono,” ho re,
“feela o^o mpile a kgona feela.”
247 Mme Morena o na mpoleletse ke “tla ba le mora” mme
lebitso la hae o tla bitswa “Joseph.” Ka se ke ka tshaba letho.
Lona bohle^bongata ba lona le sa e hopola.
248 Ka tloha ka tsebisa,  “Ke tla fumana lesea mme lebitso la
hae etlaba Joseph.” Ba bakae ba e hopolang? Ehlile! Ka
mahohle,  kantle naheng,  hohle,  ho bolella batho,  “Ke tla
fumana lesea,  lebitso la lona etlaba Joseph.”
249 Feela jwalokaha moshanyana eo a tsositswe bafung,
hodimo,  Finland. Moena Jack a le teng mono hantle mohla e
etsahalang. Ho le bolella,  dilemo tse pedi kapa tse tharo pele e
etsahala,” Ho tla ba le moshanyana,” kamoo a tla be a apere,
moo a tla be a rapaletse. “Modimo o itsalo!”
250 “E tla etsahala jwang? ”
251 “Ha ke tsebe! Empa ke ne ke e senoletswe hore e tla
etsahala!”
252 E ne e senoletswe nna,  “Ke tla ya Arizona,  mme mono ke
tla kopana le Mangeloi a supileng. Mme mohlang oo a tla
mpolella seo^Molaetsa o ke tla o rera.” Mme e ne e le Ditiiso
tse Supileng. Ya etsahala! Ba bakae ba hopolang ke rialo?
Diteipi le dintho di ka fihla mono. Mme ya etsahala!
Dimakasine,  ntho tse ding disele,  di katladitse setshwantsho
sa Lona. Lesedi le hodimo sebakeng,  le jwale ha ba Le
utlwisise. Ke eo moo e ne e le teng.
253 Ke hopola ke letsetsa Moena Jack le ho mmotsa ka yona,
Kreste ya emeng mono,  mme Moena Jack a re,  “Ke maemong
a Hae a tlotlisitsweng.” Le a bona? Ke rata Moena Jack. Ke e
mong wa baithuti ba thutamodimo ba kgabane bao ke ba
tsebang,  ke mpa ke sa kgone ho e nepa hantle.
254 Ke ne ke eme mono,  ka re,  “Morena,  ho tla jwang?
Mohlankana mona” ka re,  “ka moriri o kang boya.”
255 Mme A re,  “O rwetswe wiki.” Shebang bukeng,  le pele e
etsahala,  ka rialo. Mme mohla e ne e etsahala,  la nyolohela

hodimo. Mme ako phikolosetse setshwantsho seo lehlakoreng,
ha o tshwere Makasine wa Look kapa Makasine wa Life. Se
phikolosetse mahlakoreng. Ke Eo,  ka ho phethahala hantle,
Hlooho ya Kreste ya Hoffman,  a shebile moo ke ne ke eme
teng; ke Leo ka hara makasine! Ba bakae ba Le boneng? Ehlile,
kaofela le bone. Mono,  ho sheba morao hantle,  ho paka
hobane tshenolo e ne e nepile.
256 Ho rwala wiki hobaneng? Kgele,  baahlodi ba kgale ba
Manyesemane,  baahlodi ba Bajuda,  ba ne ba rwala e_e_e
wiki,  ba sa e etsa Engelane; ha a^ke boholo bo phahameng,
o fapa wiki. Mme hoo ho Mo supile a eme mono,  a fapilwe ke
mapheyo a Mangeloi,  Ke Alfa le Omega. Ke Moahlodi e
Moholo,  mme e mong kantle ho Yena ha a yo. O tla tshwana le
Alfa le Omega. Mme mono E le mohlankana,  a eso be dilemo
tse mashome a mararo,  a fapile wiki e tshweu. Ho supa hoba O
ne a Phahame,  Modimo,  “Ntate o beile kahlolo yohle
matsohong a Mora.” Allelua! Tshenolo ha e ke e fosa! E bue
leha ho le jwalo,  ho sa tsotelehe kamoo e utlwahalang kateng,
e kgema le Lentswe hantle.

Jwale hopolang,  dilemo tse nne hamorao,  mosadi wa
ka^
257 Ra tseba hobane re tla fumana lesea. Motho mang le mang
a re,  “Na ke Joseph enwa ya tlang? ”
258 Ka re,  “Ke kgolwa jwalo,  ha ke tsebe,  empa ke tla
fumana Joseph.”
259 Hoba le hlahe,  keha e le Sarah. Yaba ho letsa monna e
mong,  mme a ntsheha sefahla-mahlo,  a re,  “Be,  o a tseba
keng? O no o bolela Josephine!” (Monna eo a shwa. Monna eo a
shwa.)
260 Ka re,  “Monghadi,  ke itse,  ‘Modimo o mpoleletse ke tla
“ba le mora” mme ke tla “mo rea ‘Joseph’”!’”
261 Ha ba le batho ba bararo ba tlohelang kereke e itseng ya
mokgatlo mme ba tla kerekeng ya rona,  mme ba nkutlwa ke
rialo. Eitseha Sarah a hlaha,  ba re,  “Kgele,  ke moporofeta wa
bohata.”
262 Ka re,  “Ema motsotso,  Mofumahadi,  ha kea bolela
neneng,  le Modimo ha wa bolela neneng. O mpoleletse,  o ‘tla
ba le^’ O ne a tla^ho bolella Abrahama,  ba ne ba ‘tla
fumana Isaaka, ’ empa Ishmaele a hlaha dipakeng nakong eo,
empa ha ya ka ya E suthisa.” Ka re,  “Modimo o itse ke tla
fumana moshanyana enwa mme re tla mo rea ‘Joseph.’”
263 Ngaka ya re,  mohla e nyolohang,  ya re,  “Moruti,  ke tlilo
kwala lichupu tseo jwale.” Ho re,  “Ke^”
264 Ka re,  “O se ke wa etsa jwalo!” Ka re^
265 A re,  “Be,  o ka nyala hape mme wa nna wa fumana
moshanyana eo.”



36  LENTSWE LE BUILWENG

266 Ka re,  “Ke tla mo fumana ka yena! Modimo o itsalo!” Nke
ke ka e bala Bibeleng empa e ne e ngodilwe pelong ya ka ka
tshenolo,  ka tumelo; Modimo o itsalo! Ke sa batle ho fokola
pallong ya Modimo ka ho se dumele.

Bang ba bona ba re,  “O no o bolela ‘Josephine. ’”
Ka re,  “Ke ne ke bolela ‘Joseph. ’”
Ngaka ya re,  “Mosadi ha a sa tla fumana ngwana e mong.”
Ka re,  “O tla fumana ngwana e mong.”

267 Ha feta dilemo tse nne,  qetellong e tla boela e ba mme
hape.
268 Yaba mosadi,  (boporofeta ba bohata ba ipetsa naha ka
bophara) ho ngotswe mantswe,  ho thwe,  “Jwale Meda o tlilo
shwa,  kgetlong lena,  hoba ke romilwe ho tsamaisa Bill.” Mme
la re “O hana ho nkutlwa hoba ke le mosadi,  mme Modimo o
tla mmuseletsa jwale ka ho bolaya mosadi wa hae.”
269 Ka re,  “Modimo o rometse Jesu Kreste ho ntsamaisa.” Le a
bona? Mme ka re, “Ke tsamaiswa ke Moya.”
270 Meda wa batho. Mooki e mong ya neng a fodiswe
ditshebeletsong a le teng mono, bohle le tseba, Mof. Morgan,
(le e mong wa baoki ba Mayo, mathata a mabehadi). Tjhe, o
tlalehilwe, a “shwele,” dilemo tse ka bang mashome a
mabedi tse fetileng, ke mofetshe, “mofetshe wa sarcoma,”
mane Louisville, hantle direkotong tsa sepatala sa Baptise. O
sa ntse a oka kwana_kwana Jeffersonville, sepatala, jwale.
Esale a le mono dilemo tsena tsohle, hoba Modimo a itse, “O
tla phela.”
271 Mme, ka hona, Meda o ne a mo rata, mme a re, “Ke batla
Margie a tle ho nna, Bill, ha ke ikutlwe ke batla ho ya
sepatala.”
272 Ka re, “O se etse^Re rata Margie, empa Margie ha se
Modimo wa rona, Margie ke kgaitsedi ya rona.” Mme yaba ke
tloha ke nyolohela Green’s Mill. A ile a mpherekanya kahohle,
hoba kea mo rata, mme ka nyolohela Green’s Mill. Mme ka^
273 Mme a re, “Bill, o nahana ke tla shwa? ”

274 Mme ka re, “Ha ke tsebe, empa lesea le tla hlaha, leha ho le
jwalo. O tla fumana Joseph.”

275 A re, “Na ke yena enwa? ”

276 Ka re, “Ha ke tsebe, Moratuwa. Nke ke ka bolela, empa
Modimo o itse re tla ‘ba le Joseph, ’ mme re tlilo ba le Joseph.
Ha ke tsotelle ntho efe e reng, re tla ba le Joseph. Mme hape
wona Modimo o mpoleletseng ditshenolo tsena tsohle, o
mpoleletse hono, ha A eso hlolehe ho ba bang mme A ke ke a
hlolela tabeng eo.”

277 Ka nyolohela lelwaleng ho rapela. Mme ka qalella mono,
ho bona Lesedi leo le lopaletse pakeng tsa difate tse pedi, ho
re, “Kgutlela mosebetsing wa hao, le bukeng.” Ka kgutlela
nthong ena^
278 Bibele e ne e^mme e robetse ka koloing ya ka. Mme ha ke
etsa jwalo, moya o no o e pheutse moo Nathane a ne a dutse,
mme Davida; ho re, “Eya o bolelle mohlanka wa Ka Davida;
Ke mo latile ka mora dinku tseo, a ntse a fepa manku ao a
mmalwa a ntatae, mme Ka mo etsetsa lebitso le leholo le kang
la monna e moholo.” (e seng lohle e_e lebitso le leholo ho
feitsa, empa le kang la monna e moholo; ha a etswa Billy
Graham, empa e^ho mo etsetsa lebitso, le a tseba)Ho re, “Be,
Ke entse hoo, empa” ho re, “Nke ke ka mo dumella ho haha
tempele, empa mora wa hae^” Mme hang feela hoba E re,
“Bara ba hae,” oh, kgidi, ke eo moo e ne e le teng.
279 Ka re, “Joseph? ” Ke hantle.
280 Hona moo, ka kena tlung. Mme thaka leo ke leo, a le
moholo hoo a^ke moshanyana oa kgale e moholo, mosadi a
batla a sa kgone le ho tsamaya, ho tsamaya hara tshimo. Ka
matha, ho mo kopela ka matsoho a ka, mme ka re, “Moratuwa!
Joseph o a tla. Joseph o tseleng ya hae.”
281 Mang le mang o a tseba, ka sesareane, lesea leo ha le
theohe. Bosiung boo lesea la theoha. [Sekgeo lebanteng_Mong.
]^a pshatleha, ntho e nngwe le e nngwe esele.
282 Hoseng ho hlahlamang, ka hora ya bosupa, ra ya sepatala,
ngaka ya re, “Oh, mohau, wa ho loka.”
283 Ka mo aka ka mo sadisa hantle, ho re, “Moratuwa, ha se
kgale, Joseph o tla fihla.” Ho nyoloha methati, a tloha a ya
tafoleng ya oporeishene jwalo.
284 Metsotsong e mmalwa, mooki a kgutla, ho re, “Mor.
Branham? ”
285 Ka re, “Ke nna enwa, mofumahadi.”
286 A re, “O na le kgabane, ya diponto tse supileng, le di-
ountshe tse tharo, ya moshanyana.”
287 Ka re, “Joseph, mora, hele-helele.” E, monghadi!
Hobaneng? Hobaneng? Ke eng? E ne e sa ngolwa Bibeleng hore
e tla etsahala, empa wona Modimo wa Bibele o e senoletseng
Abrahama, ha rea ka ra bala ho shwa ha popelo ya hae, ho se
kgonahale ha ketsahalo eo. Ha o ke o fokola tshepisong ya
Modimo ka ho se dumele, empa o rorisa Modimo, ho tseba
hobane e tlamehile ho etsahala! Ha ke tsotelle seo ngaka e se
buang, ntho tsohle di tla tla ka mekgwa yohle, empa o se ke wa
e dumela, ke leshano la Diabolosi. E, monghadi, ka nepo.
Tumelo e a tswa, e tsamaya le mesebetsi mmoho, ho bopa
tshepiso. (a re potlakeng)

288 Hantle feela jwalokaha e kile ya re, “Rahaba wa sehlola,”
Jakobo o itse, “o beilwe ya lokileng ka mesebetsi.” Empa
hobaneng? Tumelo ya hae!

289 A re, “Ke utlwa hore Modimo o na le lona.” A sa batle ho
bona kamoo Joshua a kammeng moriri wa hae, kapa kamoo a
aparang diaparo tsa hae. A re, “Ke utlwa hobane Modimo o na
le le lona.” Ke phetho se neng se hlokahala, a itokisa.

290 Jwaloka pono ya nnete kajeno, (ke tla kwala motsotsong
feela) dipono tsa mannete ho tswa ho Modimo kajeno, ke
Lentswe la tshepiso ya letsatsi. Ho re, “Dipono tsena, Moena
Branham, o di fumana kae? ” Batho ba kgoptjwa ke tsona. Ana
Diketso 2:17, ha e a re, “Mehleng ya bofelo bahlanka ba lona ba
tla bona dipono, maqheku a lona a lore ditoro” ? Na ha se
nnete? Ke seo Bibele e se buileng.

291 Ho lokile, ha ho le jwalo, boelang le shebe Malakia, kgaolo
ya 4, mme le fumane ha eba e sa tshepiswa kajeno. Le ka ba le
tumelo jwang ho Yona? Bibele e itsalo!

292 Jwale nkang Luka 17:30 mme le e bale. Jesu o itse,
“Jwaloka mehleng ya Sodoma, ho tla ba jwalo ho tleng ha
Mora motho. Jwalokaha ho bile Sodoma. Jwale, shebang
madulo a lefatshe kajeno: Basodoma. Shebang Billy Graham eo
le Oral Roberts, dipaki tseo tse pedi, tlase mono ba pakela
dikereke tsa bodumedi bo hlophisitsweng. E mong ho
Methodist, Baptist, le Presbeteriene; e mong ho Mapentekosta.
Enwa, yane, le e mong.

293 Empa hopolang, Abrahama o ne a se Sodoma, a se a
bileditswe ka ntle. Mme e Mong a sala le ho buisana le yena!
Mme Ya setseng le ho buisana le yena, a mo bontsha pontsho.
Mokokotlo wa Hae o furaletse, A re Sarah o tla ba le ngwana
eo esale a mo emela. Amen. Mokokotlo wa Hae o furaletse.
Mme a E bitsa, “Modimo, Elohim.”

294 Jwale, hoo ho etsahala kajeno, hoba re na le tumelo. Mme
kea tseba hoba taba ena ke ya Modimo, hobane lena esita le
Mangolo a mang a supile hora ena. Tshenolo 10, e itse
“mehleng ya hora ya Molaetsa wa lengeloi la bosupa, ha le qala
le utlwahatsa Molaetsa wa lona,” e seng tshebeletsong ya
phodiso, empa Molaetsa o hlahlamang tshebeletso ya phodiso.

295 Jesu o ne a tswe mme a rera; a re, “A fodisa ba kulang, le
ntho yohle. Oho Rabbi e motjha eo, moporofeta eo, Ke thaka le
leholo. Re Mo batla kerekeng ya rona.”

296 Empa tsatsi le leng A ema, ho re, “Nna le Ntate re Bang.”
Oh, kgidi. Keha ba sa hlole ba Mo batla he. Ee. Oh!

297 “Ha le sa je nama ya Mora motho, mme la nwa Madi a
Hae!” Ha A ka a E hlalosa. Ho re, “Ha le sa je nama ya Mora
motho, le sa nwe Madi a Hae, ha le na Bophelo ka ho lona.”

298 Kgele, kea kgolwa, dingaka tseo le baoki ba re, “Thaka
lena ke senwamadi, o leka ho re nwesa madi a hae.” Le a bona,
ha ba ka ba E utlwisisa. O ne a tseba hoo.
299 Empa barutuwa bao, mohlomong ba hlolehile ho e hlalosa,
empa ba dula mono mme ba E dumela leha ho le jwalo, amen,
hoba E ne e senoletswe bona. E, monghadi. Ba E tsebile,
Mangolo a ne a E hlalositse.
300 Nka botswa ke hona, le ka re mona, “Hobaneng o na le
tumelo ya ho dumela dipono tsena, hodima_hodima ho hlaha
bolekisi bo bongata hakana? ”
301 Ke tla bua nthwana e nngwe, e matla, motsotso feela jwale.
Hodima ho hlaha bolekisi bo bongata hakana ba bohata ka
mathoko, hopola, moena wa ka, le bona ba boletswe hore ba
tlamehile ho ba mona nakong yona ena. Ke hantle, jwalokaha
ho etsahetse mehleng ya Moshe. Moshe o na theohe ho etsa
mesebetsi ya Modimo pela batho, mme Jambrese le Janese
keha ba eme mono. Empa ke mang ya qadileng ho e etsa?
Etlaba bana ba bang e ne e le balekisi, hoba ntho ya mantlha e
ne e loketse ho hlaha pele hore ba tle ba e etsise. Holane e ne e
le ya mantlha^Uh-huh. Lekgale, ha re a_ha re a lahleha, re
tseba moo re leng teng. Le a bona? Lea bona, ka Lengolo le ka
tshenolo ya Modimo, ke ka baka leo le sa ntseng le eme.
302 “Kgele, monna enwa, o bona dipono le dintho tse jwalo. O
etsa sena, mme o hlwahlwaela le mosadi wa monna enwa. O
dumela ho_ho medimo e meraro, le dintho tsena tsohle.” Hoo
ha ho E fokodise le hanyenyane. Mme ntho e le nngwe eo ba sa
tlo etsisa ke ena: Lentswe! Tjhe. Ba ka fumana dintho tsena
tsohle, ba ka bua ka dipuo, ba ka hweletsa, ho hobela Moyeng,
e ntse e le batemona. Uh-huh. Ke hantle. Ke hantle. Empa
Lentswe lena le a ba lekanya. Le a bona? Ke hantle haholo. Ke
hona mona moo e fihlang teng. Jwalokaha Moshe, le
Jambrese^

Mme le hopole, O itse, “Jwalokaha Jambrese le Janese ba
hanyeditse Moshe, baipehi bana ba tla boela ba hlaha
lefatsheng mehleng ya bofelo.” Na O e buile? [Phutheho e re,
“Amen.” _Mong. ] Ka baka leo, re ba fumane.
303 Empa taba eo ya se ke ya sisinya Moshe. Enereha Moshe a
retoloha a etsa mohlolo ka Lebitso la Morena, baipehi bana ke
bana ba dutse mona, ba etsa ntho e tshwanang. Ha e a ka ya
mo thodisa, ho re, “Be, kea kgolwa nka mpa ka tela mme ka
tloha temeng.” A dula hona mono hantle. Hobane e ne e le eng?
E ne e senoletswe yena. Allelua! O tsebile ka Lentswe la
Modimo. A tseba hobane qetellong Lentswe le tla ba kgaoletsa.
A tseba hore ho tla fihla mohla Lentswe le Ipontshang, mme ba
ke ke ba hlola ba tswelapele.
304 Ka baka leo esale ke tsebile taba ena, dilemo tsena tsohle.
Le a bona? Ke hantle, hore nako e tla fihla. Mohlolo ofe feela

oo Modimo a o romelang, mohlolo wa nnete, kamehla tsamaiso
yohle e a fetoha. Ha Modimo a romela ntho ka hara kereke,
mme tsamaiso ya kgale e sa fetohe, O e rometse lefeela. Ha
molaetsa o tswa ka mehlolo le ka meeka, ho na le Molaetsa o
latelang hoo. Mohla Jesu a na tloha a fodisa bakudi, yaba ho
latela Molaetsa wa Hae, “Nna le Ntate re Bang. Ke Yena.” Le a
bona? Le a bona, ba_ba ne ba sa dumele Hono. Ba dumetse
mehlolo ya Hae. Ho re, “Ha le sa dumele ho Nna, le dumele
mehlolo eo.” Ho re, “Ke yona e le pakelang, hore Ke mang.”
Oh, banna. Thoriso! Ya tlileng pele ke mang? Moshe! Yaba ba
mo etsisa. Empa dinnete tse kgolo di sala di tshwana pakeng
tsa nnete le phoso, ha ba kgone ho amohela Molaetsa! Ha ba
kgone ho amohela Molaetsa o sa silafatswang, ho tswa
Lentsweng la Modimo.
305 Ha ke tsotelle, mohlomong Judase o entse dipontsho tsa
mefuta le meeka; empa, eitse ha a fihla ho amohela Moya o
Halalelang ka Letsatsi la Pentekosta, a ipontsha mebala.
Diabolosi eo a ka nyoloha hantle mme a qopitsa hantle ho fihla
nthong yona eo, ho fihlela e fihla Lentsweng lena, empa a ke ke
a nka Lentswe leo kaofela. A ka e nyolla kaofela, mohlomong
ho fihla Lentsweng le le leng jwalokaha Eva a entse, Diabolosi
a entse ho Eva, empa a ke ke a le tshela kaofela. Hoba ntho
feela^ntho yohle ke Mmele wa Kreste. Le a bona, Lentswe
jwale. Le jwalo ho no ke ke ha^Ba ne ba ka sitwa, ba sitwa
ho nka Molaetsa jwale, le Jambrese le Janese ba ne ba ka sitwa
ho amohela Molaetsa wa Moshe. Ba ne ba ka sitwa ho e etsa.
Mesebetsi ya bona ya boipeho e bile ya pepeswa, hobane ba
sitilwe ho latela Lentswe la Modimo le netefaditsweng ke
moporofeta wa Hae ya tlotsitsweng. Le a bona?
306 Ba sitilwe ho latela Iseraele ha e tswa. Hobaneng? E ne e le
ditho tsa bodumedi bo hlophisitsweng, masea a Egepeta! Ba ke
ke ba latela Lentswe leo. Hola ba etsa, ba ne ba tla lokela ho
tsamaya Egepeta. Nile haesale e lokile ho bona, mme ba ke ke
ba etsa hoo. Leha ba kgonne ho etsisa mesebetsi, le ho etsa seo
Moshe a se entseng, empa bowatla ba bona bo bile ba pepeswa
mohla nako ya ho falla e fihlang. Yaba hona Modimo a e
tshollelang, hodima bona ka nnete.
307 Ho a tshwana le jwale! Ba ka nna ba etsa boipeho ba
bohata ba mefuta yohle le dintho, hoo ha ho etse letho haese ho
hodisa ntho ya nnete. Mme ngwana ofe feela ya dumelang o a
tseba hoo ke Nnete (uh-huh). Mona le bona ka ho hlaka, ke
hona, mesebetsi ya bowatla ba bona ba bolekisi ba bona. Ha le
ka^ha mosebetsi wa hao e fela e le Lentswe la nnete mme o
netefatswa ke Lona, ke tumelo ya hao, o tla bonahatsa (le_le e
tshepiso ya Modimo) Lentsweng la Yona la mantlha le
ngodilweng.
308 Jesu o itse, “Ekare ha Ke sa etse mesebetsi^” (Mamelang
ka hloko!) “Ekare ha Ke sa etse mesebetsi^” (Ere ke eketse

sena ho Yona.) “Ke hore, ekare ha Ke sa etse mesebetsi eo
Mangolo a le bolellang Ke tla e etsa, jwale^ho etsa hoo
mongwaheng wa Ka, ha Ke fihla, seo Messia a na loketse ho se
etsa mohla A fihlang. Ekare ha dintho tseo Ke di etsang, ha
Modimo o sa netefatse Lentswe leo A boletseng le tla etsahala,
ha bophelo ba Ka bo sa phedise Lentswe leo hantle kamoo Le
itseng Le tla etsa^” (Le se fose taba ena!)Jesu o re, “Le tseba
seo Messia a tlamehileng ho se etsa. Jwale, ha Lentswe leo le
ngodilwe, mme Le sa Ipontshe ka Nna, Ke tla be ke se Yena.”
(Amen!) “Ekabeba letsatsi leo Ke buang ka lona le phoso, seo
Johanne a se boletseng ka Nna e ne e se nnete. Mme ekare ha
Ke se Messia eo, ekareha mesebetsi eo Messia a na loketse ho e
etsa. O tlamehile ho ba ‘Morena Modimo wa lona o tla le
hlahisetsa moporofeta ya jwaloka nna, ’ mme esale le se na
baporofeta ka makgolo a dilemo. Mme ha mesebetsi eo Ke e
etsang, eo Modimo a e tshepisitseng, ha e sa bonahatswe
bophelong ba Ka ba jwale, ekabeba ha Ke Yena. Empa ha
Lentswe la tshepiso la mongwaha wona le netefatswa ka ho
Nna, etlaba Ke Yena mme tshepiso e tlile ho lona.” (Oh, kgidi,
ha ke bone kamoo E ka hlakang ho feta!) “Efela ha tshepiso e
sa^” (Oh!)
309 “Jwale ekareha tshepiso ya letsatsi leo e bonahatswa
molaetseng wa Ka,” Jesu o itsalo, “e tla ba Ke Yena. Ka baka
leo ha le imelwa ho dumela hore Ke mang, jwale shebang
mesebetsi e tshepisitsweng tsatsi lena.” (Amen!) “Shebang
mesebetsi e tshepisitsweng. Ekare ha mesebetsi eo e sa
phethahatswe, o mong le o mong ka ho Nna, le se ke la dumela
ho Nna ke hona, hobane Ke le boleletse phoso. Ha le sa kgone
ho dumela ho Nna, shebang feela seo Bibeleng e se boletseng se
tla etsahala tsatsing lena. Ha se sa etsahale, etlaba ha ya loka.
Ha dintho tsena tsa bohata di le siyo mona, le dintho tse ding
tsena tsohle, le dintho tse tlamehileng ho etsahala; ha di le siyo
mona, etlaba Ke phoso. Empa ha e le jwalo,” Jesu a re, “etlaba
Ke Yena.” (Amen!) “Ke Nna Ya na tshepisitswe ho tla.” (Oh,
kgidi, yona mesebetsi e neng e tshepisitswe, tsatsing la Hae, e
Mo netefaditse e le Messia eo. Na ha le dumele seo?)
310 Be, jwale, moena, ha mosebetsi wa Luka, kgaolo ya 17 le
temana ya 30, tshepiso ya Jesu Kreste, pejana ho ho tla ha Hae,
hore lefatshe le tla kgutlela Sodomamme baromuwa ba tla tswa,
le dintho tse tla etswa ka nepo; ha ntho eo e fela e sa etsahale, le se
ka la ntumela hore ke le boleletse Nnete. Empa ekare ha e
etsahala, jwale le dumele hore Ke Yena, “Mehleng eo Mora motho
o tla senolwa.” Amen! Mora motho o tla senolwa ka hara mmele
wa nama, lona batho Kereke, jwalokaha ho etsahetse pejana ho
mehla ya Sodoma, sehlopha se bileditsweng hole le bao bohle, ho
dula kantle, ho dumela tshepiso ya Modimo. Thoriso!
311 Ka baka leo, mesebetsi e etswang ke Moya o Halalelang
kajeno, ka dipono tsena tse sa hloleheng, ditshepiso tse sa

hloleheng, dipontsho tsena tsohle tsa boapostola tse
tshepisitsweng ka Bibeleng, tsa Malakia 4, le, oh, Tshenolo 10:7,
tseo tsohle di ntse di tlatswa; le ho kgodiswa ka mahlale, ka
mokgwa ofe feela. Mme ha ke sa le bolella Nnete, dintho tsena
di ka be di sa etsahale. Empa ha ke le boleletse Nnete, dia paka
hobane ke le boleletse Nnete. Esale Yena, maobane, kajeno, le
ka ho sa feleng, mme ponahatso ya Moya wa Hae e hapa
Monyaduwa. A tumelo eo (tshenolo) e rothele pelong tsa lona,
hore “Ena ke yona hora.”

Jwale a re rapeleng.
312 Modimo o ratehang, o bonahetseng nameng ka botho ba
Jesu Kreste, ya tsohileng bafung, tsatsing la boraro, ho latela
Mangolo, le ho nyolohela Hodimo, le ho roma barutuwa ho
ruta lefatshe lohle, le ho re, “Mehlolo ena e tla tsamaya le ba
dumelang.”
313 Modimo, ho kereke ya Pentekosta ya letsatsi lena,
kgutlisetso ya dineo; ho be jwalo, Morena, a banna bao,
mohlomong bang ba bona ba teng mona, bang ba bona ba
utlwa teipi lefatsheng ho pota, ba ke ba elellwe hore hona ke
ho bitsa Monyaduwa, e seng molaetsa wa Pentekosta. Molaetsa
wa Pentekosta e ne e le ho kgutlisetsa dineo ka hara Kereke.
Empa hona ke ho bitsa Monyaduwa, Molaetsa o mong o nong o
tla fihla pejana Sodoma e tjheswa. Ba ke ba utlwisise, Modimo
o ratehang. Tumelo, kea O dumela, hoba E senotswe ke Moya
wa Hao ka Lentswe la Modimo mme e netefaditswe mme e
bonahetse ho lefatshe lohle. Ruri, Morena, palong e nyenyane,
sehlopha sa Hao se jwalo ka mehla. Empa O itse, “Se tshabe,
mohlatswana, ke thato ya Ntata lona e molemo ho le fa
Mmuso.”
314 Ka hona, ke a rapela, Modimo, batho ba tle ba furalle
hlalefo ya bona, ba furalle seo ba neng ba hopotse se lokile, le
ho sheba Lengolong. Mme ho boletswe maobane bosiu, batho
ba mona ba ke ba nahane jwaloka ha mofumahadi a entse
mehleng ya tshenyeho e kgolo ya Babylona, o itse, “Monna o
teng hara lona ya bitswang ‘Daniele, ’ o ne a le teng mmusong
wa ntatao. Ntate wa pentekosta o ne a le teng mmusong wa
hae, mme Ke moqhaqholli wa pelaelo yohle.”
315 Mme jwale, Morena, a Moya o Halalelang o phetseng
mmusong wa Pentekosta, mmuso o nong o le mehleng ya
Martin Luther, ho wa John Wesley, le_le ho haola ho fihla ho
John Smith le Alexander Campbell, le ho theoha le mongwaha
jwalo. Ke moqhaqholli, O ile a qhaqholla mehopolo. Mme e_e
batho ba mehla ya Luther, monna eo, “Ba lokileng ba tla phela
ka tumelo.” Methodist, O ile a qhaqholla dipelaelo tsohle, ho re
“Ba tlamehile_ba tlamehile ho halaletswa.” Mme mehleng ya
Pentekosta, ba buile ka dipuo, ho bontsha diponahatso tsa
Moya ka phodiso ya Kgalalelo le tse jwalo, Wa qhaqholla

pelaelo yohle pelong ya mopentekosta. Empa, oho Modimo, ba
bopa mokgatlo wa phutheho. Ba boela ba kgutlela mehopolong
ya motho hape. Ka baka leo, jwale mohla Monyaduwa a
bitswang jwaloka ha O e tshepisitse mona Lengolong, ho E
bala ka pela lefatshe, bosiu ka bosiu, mme re E sheba ka mahlo
a rona. Modimo, E ke e qhaqholle dipelaelo tsohle pelong tsa
batho. Ba ke ba balehele ka potlako ho Mora ya butsweng, ho
butswiswa, ho kenngwa modikong mme ba se sale ka hara
tlhaka ho tjheswa, empa ba ke ba kene modikong bosiung
bona. Lebitsong la Jesu Kreste. Amen.

Ke leboha thahasello ya lona. Modimo a ke a sebetsane le
pelo tsa lona.
316 Jwale, na le^Re ntshitse ditlankana tsa thapelo. Jwale, re
tla nka metsotso e ka bang mashome a mabedi jwale, ya mola
wa thapelo. Re batla ho etsa mola ka potlako ruri, le ho tla
kalaneng le ho rapela. Mme jwale, ha ke tsebe ho ntshitswe
ditlankana tse kae. Ha kea botsa Billy le letho. Ke mpile ka re,
“Na o ntshitse^Theohela mono mme o abe ditlankana tse
mmalwa tsa thapelo.” Mme a kgutla ho nka mmae le nna le
bao, nakwana e fetileng feela.
317 [Moena Branham o qoqa le Moena Billy Paul ka dikarete
tsa thapelo_Mong. ]
318 Ho lokile, a re nkeng karete ya nomoro ya nngwe. Ha o e
tshwere, phahamisa letsoho la hao ke tle ke bone. Ha o sa
kgone^Ha o kgona ho ema^ha o sa kgone, re tla o jara.
Karete ya thapelo ya nomoro ya nngwe, ka potlako ruri. E
tshwerwe ke mang? O itseng? A, nomoro ya nngwe.
(ntshwareleng) A, nomoro^Mofumahadi enwa mona, o
tshwere karete eo? Tloo kwano hantle, o tla etsa jwalo
mofumahadi? A, nomoro ya pedi. O e tshwere, motho e mong?
Phahamisa letsoho la hao ka potlako. Hantle mona,
mofumahadi, tloo. Nomoro tharo. O na le karete? O tshwere
karete? Lona bohle^Ha le na dikarete? Nthong
ena^mona^Ho lokile, ha le hloke ho ba le yona. Tharo,
nne, hlano. A, nngwe, pedi, tharo, nne, hlano. A re boneng, ho
na le nngwe, pedi, tharo, nne, hlano. A^Ho lokile, ke bana
ba^Hlano, tshelela, supa, robedi, robong, leshome. Ho lokile,
etsang mola feela, qalang le etse mola.
319 Jwale, ha o sa kgone ho tla, tsokotsa letsoho la hao jwalo
ba tle ba o jare. Ke kopile batho bana mona, ba se nang
dikarete^Ha le hloke ho ba le tsona, ke mpa ke le kopa feela.
Jwale shebang, lona_lona batho ba qhwadileng mona, ke
kgolwa le ile la tlameha ho tla phakela hoba feela le^Ke itse
ho yena “phakela.” Jwale, ha o a tlameha ho ba le karete, ha o
na le tumelo eo jwaloka ha ke rutile. Le a bona, ha o fela o e
senoletswe, ho lokile. Ha e sa senolwa, leha o ka kena meleng e
ditosene ya thapelo, ho ke ke ha thusa le hanyenyane. Le tseba

seo? Le dumela seo? Le a bona? Nka rapela, ka etsa hohle hoo
nka ho kgonang, ho kgumama ka mangole a ka, le ho o bea
matsoho a ka, ho o tlotsa ka oli, kahohle kamoo o batlileng, le
ho rapela^Ho fihlela Modimo, ka mohau, a senola seo pelong
ya hao, ho re “Ho fedile,” etlaba e phethilwe. Ha o a tlameha le
ho kena moleng kapa hohle feela, e phethilwe leha ho le jwalo.
320 Ho lokile, nne^Nngwe, pedi, tharo, nne, hlano, tshelela,
supa, robedi, robong, leshome, leshome le motso, leshome le
pedi, leshome le tharo, leshome le nne, leshome le hlano. Ho
lokile, leshome le tshelela, leshome le supa, leshome le robedi,
leshome le robong, mashome a mabedi. Ho na le eo ke
mmitsitseng a tshwere karete mme a sa kgone ho ema?
Phahamisa letsoho la hao, o na le karete mme ha o kgone ho
ema. Ho lokile.

^dumela feela,
Ke bone Anna Jeanne wa batho, e monyenyane, wa kgale a

dutse mono, a se letsa bosiu bohle, mohlomong, ka mohla o
mong. Ke batla motho e mong le e mong a kgutse ruri le ho
ipha hlompho ka mona.

^dumela feela;
Jwale, dikarete tsa thapelo ho tloha ho nngwe ho fihla ho

leshome le metso e mehlano, ke a kgolwa e ne e le yona.
^dumela feela,

Ba batla ba hatellana mona, ka baka leo a re_a re qaleng.
Le reng?

^di lokile^
321 Nngwe, pedi, tharo, nne, hlano, tshelela, supa, robedi,
robong, leshome^Jwale, le ba bangata haholo. Ke ho feta
kamoo re bitsitseng. Ke hantle. Emang tsi, moo le leng teng. Ho
se be le ya^Feela^le tla fumana^o tla rapellwa, empa
feela^Le a bona, ema ho fihlela ba bitsa nomoro ya hao mme
jwale he, o a tseba, ha o na bongata bo boholo bo emeng mona.
Ha Morena a ka etsa ntho, le tla sira batho mme ba ke ke ba
kgona ho e bona, le a bona. Modimo a le hlohonolofatse.

Jwale a re rapelleng disakatuku tsena ha ba sa ntse ba
itokisa.
322 Modimo o ratehang, mona ho robetse disakatuku mona tse
tswang ho ba kulang le ba hlomohileng. Tumelo ena eo re sa
tswa bua ka yona, Morena; ke sa hopola O re, ka Bibeleng,
Bukeng ya Juda, “Lwanelang tumelo e filweng bahalaledi ka
nako e le nngwe.” Mme ba ile ba nka masela a amileng mmele
wa bahalaledi, e seng kahobane e ne e le batho ba ikgethileng,
empa hobane e ne e le batho ba dumelang. E ne e le batho ba
ikutlwang jwaloka rona. Ba re, “Elia” o ne a le jwalo mme “o
kile a rapela ka tjheseho hore pula e se ke ya na.” Mme,
Modimo, a rapela jwalo hore batho ba tle ba bake. Wa na wa

mo senolela yona ho ba rapella, ho rapela ka mokgwa oo ho
tlatsa Lentswe la Hao. Ntle le pelaelo O bontshitse moporofeta
pono. Mme, Morena, phirimaneng ena ke rapella batho bana ho
fodiswa. Ha ke Elia, o ne a nkelwe Lehodimong, empa Bophelo
ba hae le Moya di sa ntse di phela. Ka hona rea rapela, Modimo
o ratehang, hore O tle o hlomphe dithapelo tsa batho ba Hao.
Le ho re hlompha bohle jwale re sa tla rapella disakatuku
tsena, e tle re ha di bewa hodima bakudi ba tle ba fole.
323 Re a elellwa, Ntate, hobane re e_e moloko wa batho ba
shwang. Re habile^ho tjamelwa_ho tjamelwa ke bo-sa-
Feleng. Lefatshe le a hlanya. Dipolao; banana ba pongwa
dikoto le ho rusullwa. Batho, banna ba lokisa moriri wa bona
seka basadi, basadi seka monna, ba kgopamisa feela. Morabe o
a shwa. Lefatshe le a shwa. Ntho ka nngwe e a shwa. Kereke e
a shwa.
324 Oho Modimo, tlisa Bophelo. Tlisa Bophelo, oho Modimo,
Bophelo ba tumelo. Senolela batho bana, Morena. Nka rapela
feela ka ba bea matsoho a ka. Empa Ke Wena ya ka ba
fodisang, homme Wena o nnotshi o ka ba fodisa. Ke O rapela
ho e etsa, Ntate, ho e mong le e mong. Aba hona, ka matsoho a
ka hodima bona, le ho kopa ka pelo ya ka yohle; ka Lebitso la
Jesu Kreste, fodisa batho bana. Amen.
325 Jwale, ana maeke wona o a sebetsa, moena? Jwale le kgona
ho e utlwa hantle? Motho mang le mang o a e utlwa?
Phahamisa letsoho la hao. Jwale, motho e mong o na dutse
pelong ya ka, a kena bathong bana mona, a dula mona nthong
ena_ena setulong, dikhotong le diterechareng^ba “ne ba sa
fumana karete ya thapelo.” Le a bona? Empa, ako shebe,
moena, bona, batho bana ba tshwere dikarete tsa thapelo,
empa ha ho bolelele ba tla fola. Ho dutse batho ntle mono
letshweleng, mohlomong^ Hoo_hoo_hoo ha ho bolelele hore
ba_ba_ba tla fodiswa. Hoo_hoo ha ho bolelele hore_hore ba
tla kgona kapa ha ba ka ke ba fodiswa. Hoo hohle ho
itshetlehile tumelong ya bona ho Modimo. Ba tsebang hoo e le
nnete ba ba kae? Ke phetho, tumelo ya hao feela ho Modimo.
Jwale, ba tsebang hoo e le nnete ba ba kae? Ho sa tsotelehe o
tletse borapedi ha kae, o lokile ha kae kapa o kgopo ha kae, ha
mohau wa Modimo o sa e qapiletse pelong ya hao, o ke ke wa
fola le ka mohla. Jwale, ba bakae ba tsebang hobane Modimo o
entse hoo, esale a e etsa, mehlolo e meholo, dipontsho le
meeka? Mme jwale, le a tla bosiung bona, ho ema moleng
wona, e se ka hoba le kgethilwe ke Modimo ho ema moleng
wona, ha se yona; o mpa o fumane karete ya thapelo, e mpile
ya fihla feela nthong ya hao^[Sekgeo lebanteng_Mong.]
326 Tsamaiso e tshwana le mohla Moena wa ka Gerholtzer ya
hlomphuwang mona, a na qala tshebetso ya hae dilemong tse
ngata tse fetileng. [Sekgeo lebanteng_Mong.]^ka tumelo ho
Modimo, ho dumela ho Modimo, ho dumela hore Modimo o

fodisitse ba kulang ka tumelo. Mme ha eso fetohe le ka mohla,
empa Modimo o ekeditse tsatsing lena la bofelo, dineo, dineo
tseo A di tshepisitseng. Modimo o entse hoo ho-^e se hoba A
tlamehile jwalo, empa kahobane A tshepisitse jwalo. Mme ha A
tshepisitse, jwale ke moo A tlamehileng ho e etsa; hobane O
tlamehile ho boloka Lentswe la Hae.
327 Mme le lona O le tshepisitse jwalo, ke ho re, “Ha o ka
dumela hore e tla etsahala.” Ha o sa kgone ho E dumela, e ke
ke ya etsahala. Jwale, nke ke ka etsa hore le dumele, le lona le
ke ke la ithusa ho dumela. Modimo o tlamehile ho le nea yona.
Ke neo ya Modimo, ho dumela. Ha se tumelo ya hao, tumelo ya
Modimo. Tumelo ya hao ya kelello e ka e dumela hantle, empa
ha tumelo ya Modimo e sa dula botebong ba pelo ya hao^O a
bona, tumelo ya hao ya kelello e ka amohela, ho etsa jwalo.
Mme dula o e dumela ka pelo yohle ya hao Modimo a be a o
senolele yona. O a bona? Nno e dumele ho fihlela Modimo a
hlile a e senola. Empa pele A e senola^
328 O re, “Moena Branham, o itseng mono? ”
329 “E, monghadi!” Modimo o na rome moporofeta ho Ezekiase
a mmolella, “‘Ha o sa tla theoha diphateng tseo, ’ HO RIALO
MORENA. ‘O tla shwela diphateng tsona tseo. ’” Ho jwalo?
330 Empa moporofeta eo a reteleha^kapa morena eo a lebisa
sefahleho sa hae leboteng, mme a howa ka dikeledi tse
bohloko, le ho re, “Morena, ke sa hloka dilemo tse ding tse
leshome le metso e mehlano. Ke a U kopa, Morena, ako
nkutlwe.” Jwale, morena e be e le monna ya moholo ho fetisa
lefatsheng, dipolotiking; empa, moporofeta yena, a le jwalo
mahlong a Modimo. E ne e le morena wa Modimo eo; empa e ne
e le moporofeta wa Modimo. Ka baka leo, Modimo wa senolela
moporofeta ho nka nthwana^ho bedisa nthwana^[Sekgeo
lebanteng_Mong. ] Le a tseba? Le a utlwisisa?
331 Jwale, hore le utlwisise jwale, hoba ke rerile Mangolo
mona, “Jwaloka mehleng ya Sodoma, ho tla ba jwalo ho tleng
ha Mora motho.” Mehleng eo kereke e senolwang? Tjhe!
“Mehleng eo Mora motho a senolwang.” Senola keng? Ho
tsebisa! Ho jwalo? Senola! Mehleng eo Mora motho a
senolwang, e tla ba tsatsi le kang Sodoma le Gomora. Na ho
jwalo?
332 Jwale, shebang se hlahileng. Ba fumane manqosa a mabedi
a sehlooho, tlase mono Sodoma le Gomora, hoba ho ne ho ena
le sehlopha sa Bakreste ba fofo tlase mono. Ho jwalo? Mme ba
fumana manqosa a mabedi a sehlooho (jwale le mamedise)
tlase Sodoma le Gomora, ho rera. Empa e mong wa bona a ema
ka ntle mona le sehlopha sa Abrahama. Ho jwalo?
333 Jwale shebang! Ha re eso fumane, nalaneng yohle ya
kereke, ha ho eso be le lenqosa le yang ka lefatshe lohle ho
kereke leo lebitso la lona le kileng la fella ka h-a-m, ho fihlela

jwale: G-r-a-h-a-m, e leng ditlhaku tse tsheletseng, G-r-a-h-a-
m. Empa lebitso la Abrahama la peletwa: A-b-r-a-h-a-m,
ditlhaku tse supileng. Le a bona? Ka baka leo kereke e ka
lefatsheng lohle, e leng letere ya motho (tshelela, motho-ho
etsa mokgatlo), empa e amohetse moromuwa wa yona. Ba kile
ba fumana Sankey, Moody, Finney, Knox, Calvin, le ba jwalo,
e seng “h-a-m” le ka mohla. Ho jwalo? Empa ba e fumane,
mme ke moromuwa, ya romilweng ke Modimo, mme o ruthutha
marako ao ka matla a bokgoning ba hae, “Tswang mona!
Bakang kapa le timele!”
334 Empa hopolang, Mokgethwa, ya rerilweng pele, selekane se
tlotsitsweng pele, Abrahama le sehlopha sa hae ba fumane
lenqosa, le bona. Uh-huh. Elang seo A se entseng hloko. A ba
nea pontsho hore nako ya ho tsholoha ha mollo e haufi. Jwale,
re lebeletse mollo jwale, mollo wa atomo, kgalefo ya Modimo.
335 Jwale, Lenqosa leo le entse ntho e nngwe. A bua ka basadi
A mo furaletse ka mokokotlo wa Hae, le ho mo jwetsa_le ho
mo jwetsa hore o ntse a belaela seo A se buang, a mmolella
maemo a hae le se tla etsahala. Ho jwalo? Ana O itse Mora
motho o tla Itshenola ka ho tshwana tsatsing leo? Be, na le e
dumela e le Nnete?

Be, mona ho eme mosadi, ^
336 Mme ka hara bonngwe bo sa bonweng ba Kereke,
Monyaduwa ho Kreste, Lenqosa leo le mona hona jwale, e leng
Jesu Kreste, yena maobane, kajeno, le ka ho sa feleng.
337 Jwale, O bua ka baporofeta ba Hae feela. Bibele e itsalo!
“Ha A etse letho empa O le tsebisa baporofeta ba Hae pele,”
Amose 3:7. Esale A e etsa. Ha A fetole paterone ya Hae le ka
mohla. Le a bona? Mme moporofeta a ka bua feela, ha A fela a
nepile, seo Modimo a molellang sona. Ho jwalo? Ke nnete.
338 Jwale, lea dumela A ka mpolella bothata ba mosadi enwa
le pele ke mo sheba? Le a dumela? Kgele, o hlokofatswa ke
mofetshe. Ke hantle. O letsweleng la hae. O hopotse
moshanyana, kelellong ya hae, o hlokofatswa ke maemo a
itseng a kelello, maemo a methapo, le mathata. Ke hantle. O
dumela seo? Mme ke nnete, ha ke re? O a dumela jwale hore ke
tumelo ya hao e neng e rialo, e ankorilwe, hore o e fumane, o
tla e fumana? Tsamaya he, mme Morena Jesu o tla o phekola. O
a bona? O a bona? O a dumela? Ka pelo yohle ya hao?
339 Jwale, le a dumela, ntle le ho sheba mosadi enwa, Morena
Jesu a ka mpolella bothata ba hae ke bofe? Ba e dumelang ba
bakae? Jwale, le a tseba^mme ha ke eso ka^ke^ntho
feela, ke bone sekhete feela. Ha ke tsebe, nke ke ka re e ne e le
monna kapa mosadi; empa ho ema mono feela. Ke batla a
dumele. O a dumela, mofumahadi? Mona, mokudi, o a dumela
na? Phahamisa letsoho la hao ha o dumela. Ha o dumela ka
pelo yohle ya hao, o ka fumana lesea leo o kopang Modimo ho o



48  LENTSWE LE BUILWENG

fa lona. O a bona? O a bona? O a dumela? O na le tumelo ho
Modimo? Jwale, hoo ha ho fodise, e ne e le ho tsebahatsa feela.
Ke mesebetsi e supang tumelo ya Boteng ba Modimo, Lentswe
la Hae le bonahatswang.
340 Mosadi enwa o batla ntho e kgolo, le yena. Ha se lesea,
empa o batla Kolobetso ya Moya o Halalelang. Ke tla o bolella
o etseng. Ha o ka lahla disakrete tseo, Modimo o tla o fa
Kolobetso ya Moya o Halalelang. Eya, E dumele, o a bona. O a
dumela? Na o na le tumelo ho Modimo?
341 Monna enwa ya emeng mona, ke monna eo ke eso mmone
bophelong ba ka. Ha ke mo tsebe, empa o hlokofatswa ke ntho
e phoso ka sefubeng sa hae. Ho wa ho mo hlahiseditse yona,
nakwana e fetileng. Ha tswe mona, o tswa Arkansas. Ke
moreri. Eya hae mme o rere Evangedi. O a bona? O a bona? O a
bona? Ha ke eso bone monna sefahlehong sa hae.
342 Ho na le mosadi ya emeng mona, ha ke tsebe mosadi eo, ha
ke eso mmone bophelong ba ka. Modimo o a mo tseba.
343 Ha A ka senola bothata ba hae ke bofe, kapa ntho e bo
amang, le ka dumela na? Lona bohle? Wona e mpa e le
mosebetsi o supang tumelo eo ke nang le yona ho rera seo ke le
boleletseng sona, bosiung bona. Ke seo Modimo a se senotseng,
mme ona ke mosebetsi o E kgodisang. Jwale, le tlameha ho ba
le tumelo ya ho fola.
344 Mosadi enwa mona, ha ke_ha ke kgolwe ke mo tseba. E, ha
ke mo tsebe empa ke tseba motho eo a mo tsebang, hoba ke
mmona a eme ka pela ka mona. O opelwa ke hlooho. Ha ho
jwalo, mofumahadi? O a dumela Modimo o tla o fodisa?
Kgaitsedi ya Pearry Green. Ke hantle, mme ha ke eso mmone
bophelong ba ka. Ke hantle. Ke bone Pearry Green a eme
mona, a ntjhebile, a tsamaya jwalo. Ke hantle. Ha ke tsebe moo
Pearry Green a leng teng. Le a dumela? Le dumela ha kae? Ha
le ka dumela, tsohle di ka etswa. Ha le sa kgone ho dumela, ha
ho letho le ka etsahalang.
345 Mofumahatsana ya moriri o moputswa, ya dutseng mono a
ntjhebile, hantle mona, o dumela Modimo na? O a dumela
Modimo a ka ntshenolela seo o se nahanneng mono? O na le
lethopa letsweleng. O a dumela Modimo a ka le tlosa ho wena?
Ee. E ba le tumelo mme o dumele. Jwale, o amme eng?
346 Mosadi ya amileng moleka wa seaparo sa Hae, Bibele e
itse^Lona ba batlang ho nka Bibele, O itse, “Ke Moprista e
Moholo ya ka angwang ke maikutlo a rona.” Ha ho jwalo na?
Ke Moprista eo e Moholo mme O eme mona hantle, jwale batho
ba ntse ba Mo ama.
347 Ho na le mosajana, e mosesane, o phahamisitse letsoho la
hae, o dutse mona hantle. Ha ke eso mmone bophelong ba ka,
empa o sa tswa ama ntho lekgatheng leo. E ne e le ena. O ntse a

rapela Modimo. O na le bothata ka sefubeng sa hae, hape o na
le bothata ba mala. Modimo o a o fodisa, ha o ka E dumela. O
tshwanela ho dumela. “Tsohle di ka etsetswa ba dumelang.”
348 Ho na le monna ya dutseng motsheo kwana, o shebile ka
mona (moleng wa bobedi mohlomong, ho tswa ka mona), o
hlokofatswa ke asma. O a dumela Modimo o tla o fodisa,
monghadi? Ha o E dumela, Modimo o tla o phekola. O ka
fumana seo o se kopang, ha o E dumela.
349 Ho na le mosadi ya dutseng mona hantle, a ntjhebile, ka
mona, ka hlohoana e putsoa. Ha o dumela ka pelo yohle ya
hao^O a E dumela na? Ho lokile, lefu leo la pudulana ya
nyooko le tla o lesa, ha o ka E dumela.
350 O nahanang ka Yona, wena ya robetseng moalong mona? O
a dumela Modimo a ka o fodisa? Ha Modimo a ka mpolella
bothata ba hao, o tla Mo dumela na? Ha o ka dumela, mofetshe
oo o tla o lesa mme o tla fola. Hobaneng o sa eme, wa nka
diphate tsa hao, wa ikela hae? O a dumela? Le tla dumela
kaofela ha lona? Be, jwale, ho ka thweng ka hona jwale? Ana
Modimo o rotheditse tumelo eo pelong ya hao? Motho e mong le
e mong ka mona, phahamisa letsoho la hao. Ha Modimo a
rotheditse tumelo eo pelong ya hao, a re beaneng matsoho a
lona hodimo, hantle ho theosa le mola mona. Bea matsoho a
hao hodima^Hona jwale, ka potlako, Moya o Halalelang o sa
haola, beanang matsoho hodimo. Monna eo o eme, o matha a
theosa ka mola, o rapella ba bang.
351 A re emeng ka maoto a rona mme re rorise Modimo, e mong
le e mong. Ho tswela pele ha ho sa hlokahala. Ho tsebahatsa
Jesu Kreste, yena maobane, kajeno, le ka mehla; lona, seo
malwetse a lona a leng sona, seo e ka bang sona. Ha o Mo
dumela, ema ka maoto a hao, hona jwale, mme o dumele.
352 Modimo o Matlawohle, Modimo wa Abrahama, Modimo wa
Isaaka, Modimo wa Jakobo, romela matla a Hao le ho fodisa
sehlopha sena sa batho hona jwale, ka Lebitso la Jesu Kreste.
Amen.

Kganya e be ho Modimo! Modimo a le hlohonolofatse. `

